
Wanneer ons hier by Helpende Hand 
vere regskud vir ’n nuwe jaar en alles in 
orde kry vir ’n vol 2023 wat voorlê, kyk 
ons met dankbaarheid terug oor die jaar 
2022 wat verby is. 

In baie opsigte was 2022 ’n uitdagende 
jaar. Terugskouend gesien, was die 
vorige twee jaar gevul met Covid, 
Covid-stories, Covid-uitdagings en 
Covid-seëninge, maar die jaar ná Covid 
was meer uitdagend. 

Ons is gekonfronteer met die implikasies 
en gevolge van Covid in die gemoed van 
mense, in die ekonomiese uitdagings 
en in die maatskaplike vraagstukke. 
Deurgaans bly een antwoord vir ons die 
beste: sterk gemeenskappe wat mekaar 
ondersteun en bystaan. Hierin was 
Helpende Hand, met ons gebrokenheid 
en nietigheid, besonder suksesvol. Ons 
Studietrust groei tot sy hoogste vlakke 
nog, ons is in staat om 50 versorgers op 
te lei, en ons takke, streke, sentrums, 
vrywilligers en ondersteuners gaan 
van krag tot krag. Elke projek beleef 
seëninge bo verdienste. Daarom kan 
Helpende Hand die jaar 2022 afsluit 
met 38 000 ondersteuners, 200 takke, 
13 streke, 7 Ons Plekke, 120 Ons 
Winkels, ’n eie Opleidingsinstituut en 
161 personeellede. 

Die laaste vyf jaar was vir Helpende 
Hand ’n tyd van herstrukturering. Ons 
fokus het verskuif van die verligting van 
armoede na die vorming van volhoubare 
strukture wat armoede kan verbreek en 
voorkom. Die klem is nou op verseker 
voorspoed.

Met hierdie beginsel het ons in 2022 op 
elke plek waar ons kon geploeg, geplant 
en gepluk. Die werk is inderdaad baie 
en die agendas lank. Ons kyk met 
verwagting vorentoe maar ook met 
dankbaarheid terug. 

2022 sal vir ons altyd ’n terugkyk-jaar 
wees. Ons kyk met dankbaarheid terug 
op:
• seëninge bo verdienste;
• groei ondanks uitdagings;
• die krag van gemeenskappe; en
• die sukses van HELPmekaar, 

REDmekaar. 

Ons ken nie een die toekoms nie, maar 
as ons terugkyk na die jaar wat verby is, 
kan ons dit werklik in een woord opsom:

Voorwoord

Hannes Noëth
Uitvoerende Direkteur: 

Solidariteit Helpende Hand

Genade
Ons is nie moedeloos en in sak en as nie, 
want ons het gewillige hande, gewillige 
harte, gewillige ondersteuners, gewillige 
gemeenskappe ... Ons bou saam met 
die hele Solidariteit Beweging aan ’n 
toekoms vir ons mense – ’n toekoms 
waarin almal vry, veilig en voorspoedig 
kan wees.

Dit is nie maklik nie, maar dit is nodig.

Ons doen dit nie selfvoldaan nie, maar 
in afhanklikheid.

Ons doen dit nie alleen nie, maar saam.

Van 2022 na 2023: 
Tree vir tree kragtig vorentoe.

Die mensdom stry al eeue lank teen 
armoede en ellende. Daar is histories twee 
denkrigtings hieroor: die vryemarkstelsel 
en die marxisme.

Aanhangers van die vryemarkstelsel glo 
die grootste euwel is armoede en dit 
moet opgelos word deur die armes te 
bemagtig om meer te produseer. Die idee 
is dat mense se welvaart verhoog en hulle 
armoede uiteindelik verdwyn as hulle meer 
produseer as wat hulle verbruik. Dit geld 
ook vir groepe en lande waar ekonomiese 
groei al miljoene uit armoede gelig het. 
Volgens hierdie denkskool is die doel van die 
ekonomie om die armes met ekonomiese 
groei ryker te maak en hul lewenstandaard 
so te verhoog. Aanhangers van hierdie 
denkskool beskou ekonomiese vryheid as 
die vryheid om te produseer.

Die Marxiste glo ongelykheid is ’n groter 
euwel as armoede en dit moet “reggestel” 
word met gedwonge herverdeling 
deur die staat. Die denke hieragter is 
dat ongelykheid deur verontregting 
veroorsaak is en dat produsente se welvaart 
met wette of wapens afgevat moet word. 
Volgens hierdie denkskool is die doel van 
die ekonomie om die “rykes” armer te 
maak om “gelykheid” te bewerkstellig. 
Die Marxiste beskou ekonomiese vryheid 
as die vryheid om te verbruik wat ander 
produseer. Karl Marx het dit so beskryf: 
“The injustice of inequality is not that 
one lives in a shack, but that the shack 
sits in the shadow of a palace.” Vir hom 
was die probleem nie armoede nie maar 
ongelykheid. 

Vryheid wen
Hierdie twee denkskole was vir 
sowat 70 jaar in ’n verwoede stryd 

met mekaar gewikkel totdat die 
eerste denkskool gewen het toe die 
kommunistiese Oosblok ingeplof het. 
Veral drie belangrike voorbeelde in die 
werklike lewe het onomwonde bewys 
dat kommunisme nie werk nie en tot 
verdrukking en armoede lei. Die eerste 
is Duitsland wat vanaf die Tweede 
Wêreldoorlog tot in 1990 verdeel was in 
’n vrye Weste en ’n kommunistiese Ooste 
– dieselfde mense, verskillende stelsels, 
uiteenlopende uitkomste. Die tweede is 
Noord- en Suid-Korea wat sedert hulle 
burgeroorlog in 1950 verdeel is. Google 
gerus die kaart van die twee Koreas uit 
die ruimte in die nag en kyk hoe pikdonker 
is die kommunistiese noorde. Die derde 
voorbeeld is China en Taiwan. Die meer 
as ’n miljard mense in die kommunistiese 
Rooi-China was brandarm voordat hulle 
regering die ekonomie begin bevry 
en mense toegelaat het om vryer te 
produseer. 

Voorwoord

Flip Buys
Voorsitter: 

Solidariteit Beweging

Solidariteit Helpende Hand ondersteun 
die vryemarkstelsel en wil as organisasie 
met ’n Christelike grondslag die minder 
gegoede deel van ons gemeenskap help 
om voorspoedig te word. Ons strategie 
om dit te bewerkstellig, is nie om soos 
die Marxiste te sê: “Joune is myne 
deur herverdeling.” nie, maar om te sê 
Christelike mededeelsaamheid beteken 
“van myne is joune”. Ons wil vir ander 
“gee”, nie by hulle “vat” (steel) nie. So 
wil ons nie net armoede beveg nie maar 
volhoubare voorspoed verseker deur 
mense by te staan om meer te produseer 
as wat hulle verbruik. 

Faktore wat tot voorspoed lei
Die swart Amerikaanse vryemarkekonoom 
Thomas Sowell vat hierdie siening treffend 
saam: “There’s no explanation needed for 
poverty. The species began in poverty. 
So, what you really need to know is what 
are the things that enable some countries, 
and some groups within countries, to be 
prosperous.” Daarom meen Sowell dat die 
mensdom eerder moet soek na die faktore 
wat tot voorspoed lei as na die oorsake 
van armoede.

Daar is nog te veel mense wat nie 
verstaan dat die stryd tussen hierdie twee 
denkrigtings verby is en dat die wenresep 
nou vir die hele mensdom daar is om te 
gebruik om hulle voorspoed volhoubaar 
te verseker nie. Dit lei tot groot spanning 
in lande soos Suid-Afrika, omdat die ANC 
met hulle oorweldigende getalle eerder 
voorspoedige mense blameer vir ander se 
armoede as wat hulle verantwoordelikheid 
neem om die land beter te regeer sodat 
die armes ook ’n kans in die lewe kan kry. 
Soos Sowell dit stel: “There are few talents 
more richly rewarded with both wealth and 
power, in countries around the world, than 
the ability to convince poor people that 
their problems are caused by other people 
who are economically more successful.”

Nog ’n swart Amerikaanse ekonoom, 
Coleman Hughes, kom tot die gevolg-
trekking dat “The wealth of modern 

nations was not plundered; it was and 
continues to be created.” Hy sê verder: “I 
do not know of a single instance in which 
an underachieving group rose to economic 
prominence by asking the government 
for cash transfers, preferential policies in 
education and employment, or apologies 
for past injustices.”

Historiese studies oor hoe die arm-
blankevraagstuk van die vorige eeu 
opgelos is, wys dat Sowell en Hughes reg 
is. Afrikaners het voorspoedig geword 
as gevolg van ekonomiese groei gedryf 
deur ’n vrye ekonomie en deur daardie 
ekonomie suksesvol te betree met goeie 
onderwys en opleiding.

Daarom is Helpende Hand se strategie 
daarop gerig om ons gemeenskap te help 
om hulself te help. Ons wil nie net mense 
se armoede effens draagliker maak nie, 
ons wil hulle help om daaruit te ontsnap en 
volhoubaar voorspoedig te word. Hierdie 
jaarverslag is volgepak met alles wat 
Helpende Hand doen om die gemeenskap 
te help. Ons glo aan ’n helpende hand, nie 
’n bedelhand of ’n gebalde vuis nie.

’n Belangrike deel van ons strategie is 
wel om diegene te help wat hulself nie 
kan help nie, soos kinders, bejaardes en 
mense met gestremdhede. Soos Sowell 
sê: “Helping those who have been 
struck by unforeseeable misfortunes is 
fundamentally different from making 
dependency a way of life.”

Hiermee my opregte dank aan elke 
donateur, vrywilliger en personeellid wat in 
2022 ’n helpende hand na hulle medemens 
uitgesteek het. Julle het dit vir duisende 
mense moontlik gemaak om die pad na 
voorspoed met durf en daad aan te pak. 
Ons dank ons Hemelse Vader dat Hy hierdie 
jaar in oorvloed vir ons organisasie voorsien 
het en dat soveel helpende hande landswyd 
sy Koninkrykswerk gedoen en naasteliefde 
aan hulle medemens betoon het. 

Baie seën en voorspoed vir almal vir die 
nuwe jaar!

JAARVERSLAG 2022 5



Solidariteit Helpende Hand het 
met trots in 2019 ’n nuwe baadjie 
aangetrek: Ons het ons handelsmerk en 
korporatiewe identiteit verander om aan 
te pas by Solidariteit se nuwe, aangepaste 
handelsmerk. Die jaar 2022 was vir ons 
’n opwindende jaar waarin ons moes 
verseker dat dié nuwe handelsmerk na 
alle afdelings en aktiwiteite deurgetrek 
word. 

Soos ons al vantevore by talle ander 
instansies en produkte gesien het, is 
dit noodsaaklik om ’n handelsmerk 
aan te pas by veranderende tye en 
tegnologie. Solidariteit is in 1902 gestig 
en is een van die oudste vakbonde in 
Suid-Afrika. Sedert sy ontstaan het ’n 
magdom instansies tot die Solidariteit 
Beweging toegetree en dit was nodig 
om ‘n gemeenskaplike element in hulle 
logo’s in te werk om te toon dat hulle ‘n 
eenheid vorm. Solidariteit se geskiedenis 
kan tot die Tweede Vryheidsoorlog terug-
gespoor word. Na die Engelse regering 
se verskroeideaardebeleid moes talle 
Afrikaner-boere na die stede uitwyk en 
op die myne werk kry. Daar het hulle ’n 
vakbond nodig gehad en dit was deels 
die rede vir die ontstaan van Solidariteit 
se voorganger, die Mynwerkersunie. Dit 
verduidelik die gebruik van die diamant in 
al die Bewegingsinstansies se logo’s – dit 
laat ons onthou waar alles begin het. Ons 
is almal uit Solidariteit gebore.

Benewens die feit dat die diamant ’n sentrale 
element in elke Bewegingsinstansie se 
handelsmerk is, het dit groot simboliese 
waarde. Die woord “diamant” kom 
van die Griekse woord “adámas” 
wat “onbreekbaar, onvernietigbaar, 
behoorlik, gepas, reg, volledig” beteken. 
Suid-Afrika is nie net vir sy goud bekend 
nie maar ook vir die wêreld se grootste 
diamante. Met Solidariteit se wortels wat 

deur die geskiedenis en steeds vandag 
in die mynbedryf lê, maak dit sin om die 
diamant as simbool in die oorkoepelende 
handelsmerk en al die instansies se logo’s 
te gebruik. Diamante is nie van nature 
mooi nie, maar deur dit te slyp, sny, vorm 
en af te werk, word dit omskep in ’n hoogs 
verhandelbare kommoditeit wat selfs in 
sommige lande tot bloedvergieting lei. 
Diamante is bekend vir hul skoonheid, 
daarom die gewildheid daarvan in juwele, 
spesifi ek verlowings- en trouringe. Die 
diamant vergestalt dus ook “trou” of 
“getrouheid aan ...”. Laastens vergestalt 
dit ook die pylvorm wat rigting aandui 
– die pad vorentoe, maar ook die vier 
windrigtings.

As jy na die Bewegingsinstansies se 
logo’s kyk, sal jy altyd iewers ’n diamant 
in elkeen sien. Solidariteit se logo bevat 
twee horisontale diamante in die letter 
“S”. AfriForum se logo bevat twee 
diamante wat die onderlyfi e van die twee 

’n  Handelsmerk vol betekenis

René Roux
Adjunk- Uitvoerende Hoof 

Kommunikasie en Woordvoerder: 
Solidariteit Helpende Hand

mensefi gure vorm en eenheid simboliseer. 
Maroela Media se logo het aanvanklik 
’n diamant in die middel van die boom 
gehad, en nadat dit aangepas is, is die 
onderste gedeelte van die diamant steeds 
sigbaar in die mik van die boom onder 
die aardbol. Akademia se logo bevat ’n 
diamant bokant die letter “A”. So kan ’n 
mens voortgaan en die diamante in Sol-
Tech en elke ander Bewegingsinstansie 
se logo beskryf. 

Helpende Hand het ‘n diamant in die 
palm van die hand. Dit dui daarop dat ons 
aanklank vind by en gekoppel is aan al 
die ander Bewegingsinstansies. Dit is iets 
in die handelsmerk wat al die instansies 
saambind onder die sambreel van die 
Solidariteit Beweging.

Helpende Hand het sedert sy 
ontstaan geweldig baie gegroei en 
sy fokus op maatskaplike dienste aan 
behoeftige gemeenskappe verskerp. 
Dit het al belangriker geword om die 
Helpende Hand-voetspoor duidelik 
in ons gemeenskappe neer te lê. 
Maar voordat ons die nuwe Helpende 
Hand kon bekendstel, moes ons eers 
die logo, wat voorheen perfek vir sy 
doel was, grafi es aanpas by die nuwe 
Solidariteit-handelsmerk, die groot 
verskeidenheid projekte met ‘n fokus 
op gemeenskapsontwikkeling wat ons 
intussen aangepak het, en ons benadering 
tot bemarking en kommunikasie met ons 
ondersteuners en die behoeftige persone 
wat ons bystaan. 

’n Goeie logo se ontwerp moet 
aan vyf vereistes voldoen: Dit moet 
eenvoudig, relevant, veelsydig, 
uniek en gedenkwaardig wees. Soos 
reeds genoem, is Helpende Hand se 
handelsmerk afkomstig van Solidariteit 
s’n en beide voldoen aan al dié vereistes. 

Ons kan die Helpende Hand-logo se 
elemente soos volg verduidelik: 

Die hand in die middel is vanselfsprekend 
die simbool van Helpende Hand. Dit is ’n 

oop, helpende hand wat simboliseer dat 
ons hulp aan ons medemens bied.

In die handpalm lê ‘n diamant wat ons 
aan die ander Bewegingsinstansies bind.

Die hand word omring deur drie sirkels. 
Om ’n spesifi eke vorm vir jou logo 
te kies, is meer as net ’n estetiese 
keuse, want die vorm verduidelik die 
handelsmerk. ’n Mens moet nadink oor 
jou gehoor en vasstel watter emosies jy 
by hulle wil ontlok wanneer hulle die logo 
sien. Ons glo die sirkels wat ons gekies 
het, straal samehorigheid, vriendskap, 
liefde, verhoudings, eenheid en 
beskerming uit aan ons ondersteuners 
én aan die behoeftige gemeenskappe 
wat met ons handelsmerk in aanraking 
kom. Die simmetrie van die drie sirkels 
verteenwoordig die organisasie se 
stabiliteit.

Die twee horisontale lyne aan 
weerskante van die sirkels simboliseer 
gemeensaamheid, rustigheid en kalmte.

Die vyf elemente saam vorm ’n skild. 
In antieke geskiedenis simboliseer 
’n skild beskerming. Ander verborge 
betekenisse van die skild hou verband 
met sekuriteit, krag, beheer en 
verdediging.

Oranje simboliseer uithouvermoë, 
lewenslus en kreatiwiteit. Oranje word 
gevorm deur ’n kombinasie van rooi en 
geel wat op hulle beurt passie, liefde, 
aksie, selfvertroue en durf simboliseer. 
Die oranje kleur van die hand 
simboliseer die Afrikaner se strewe na 
vryheid, veiligheid en voorspoed aan die 
suidpunt van Afrika. 

Ons hier by Helpende Hand dra ons 
handelsmerk met trots op ons bors. Ons 
leef ons roeping uit in eensgesindheid 
met mekaar, ander instansies, ons 
donateurs, vrywilligers en ondersteuners 
– net soos ons logo aandui. Ons is lief vir 
ons korporatiewe identiteit en ons is lief 
vir die land se mense wat ons dien.

Ek glo die lewe begin op ’n plek waar 
jy in dankbaarheid kan hoop en glo in 
Hom, dat jy kan groei waar jy geplant is 
die oomblik wat jy jou omstandighede 
aanvaar en dankbaar lewe, ongeag jou 
hede of toekoms. 

Ek dink dit is soms makliker gesê as 
gedaan as jy sonder ophou gesmeek 
het en iemand vir wie jy lief is, is nie 
meer daar nie. As jy die kind wat jy 
met als in jou begeer, nooit sal vashou 
nie. As jou man maar net nie kan glo 
nie. As die Here jou nie genees van jou 
kanker, van jou pyn nie. Smeekgebede 
in totale gebrokenheid, in ’n gebroke 
wêreld waar genade en guns voel of dit 
heeltemal ontbreek.

Soms voel dit dalk vir jou asof God net 
nie luister nie, asof jou gebede in die 
gange van tyd weergalm. Ons lewe in 
’n sondige wêreld. Dis nie God wat jou 
straf nie. Hy het jou lief. Jy is bevry van 
die Ou Testament se wette en deur sy 
bloed is jy skoon gewas. Jy is in sy hande 
en niemand kan jou losskeur nie. Hy het 
jou by die naam geroep; jy het ’n doel, 
’n rede om te bestaan. Jy is sy geliefde, 
sy kind. Jy is syne. Jesus leef in jou, en 
dieselfde krag waarmee Hy mense uit 
die dood opgewek het, water in wyn 
verander het en die melaatses gesond 
gemaak het, lewe in jou. Jy is tot alles in 
staat deur Jesus wat jou krag gee. Ons 
kan nie hoop verloor nie; daar is soveel 
mooi wat vir ons wag. Soms gee ons net 
een tree te vroeg op voor ’n deurbraak. 
Hou aan beweeg, al is dit kruipend op 
jou knieë in gebed. 

Het die grendeltydperk ons dan blind en 
doof gemaak vir ons sesde sintuig, die 
Heilige Gees? Het ons die vermoë verloor 
om deur fronte en maskers te kyk na siele 
wat om hulp roep? Wat smeek dat iemand 
net ’n oomblik by hulle sal stilstaan om te 
luister en te hoor, al is dit in stilte? Het ons 
so selfsugtig geraak dat ons dit raaksien 
maar nie die krag of tyd het om stil te 
staan en ’n verskil te maak nie?

Ek kry die gevoel dat ons in hierdie tyd 
geleer het om sosiale media te gebruik 
as klankbord, om die perfekte foto te 
plaas en die regte geleentheid aanlyn 
te skep om jou gemoed en jou gewete 
te sus; ’n Illusie te skep vir mense, die 
gehoor, dat jou huis in orde is.

Hoop onbeperk

Elme Churr
Sangeres en ambassadeur 

van die Solidariteit 
Helpende Hand FroueVonds

Die oomblik wat ons ’n geleentheid 
vir hoop skep, maak dit ’n dowwe 
kol in ons harte wakker. Dit skep die 
moontlikheid vir iets meer. Soms kyk 
ons vas in die hoop vir onsself – ek 
noem dit tonnelvisie-hoop – en vergeet 
dat elke dag ’n reeks keuses is. God 
dek die tafel, maar nét jý kan kies of jy 
wil aansit vir ete of nie. 

Die droom van hoop word diep in ons 
harte geplant, nie net vir die voorreg 
om te kan hoop nie, maar om hoop na 
mense te kan vat. Om te volhard op ons 
pad en nie op te hou om goed te doen 
aan ander nie. Om werklik ’n verskil 
te maak in ’n tyd van soveel seer en 
gebrokenheid.

Ek dink soms is dit maklik om te hoop 
in ’n seisoen vol bloeisels en blomme, 
maar as die takke geen skadu bied nie, 
as die tasbare dinge wat toevlug moet 
bied ontbreek, is dit moeilik. Dis moeilik 
om te bly glo en vertrou as jy dae laas 
geëet het of koud gaan slaap. Ek dink 
dis tyd dat ons ons gebede vir ander 
saam met ’n brood of kombers begin 
uitdeel. Dis tyd om vir ander te wees 
waarvoor jy in jou eie lewe bid. 

’n Lewe sonder afwagting, verwagting, 
vertroue, uitsien na iets is totaal en al 
hopeloos. Dit is nie wat God vir ons in 
gedagte het nie. Hy wil net die beste 
vir ons hê. Hy sal alles ten goede laat 
meewerk vir dié wat Hom lief het, dié 
wat volgens sy wil geroep is. 

Soms roep die gespartel na stilte, 
kalmte, ’n diep begeerte om God se 
stem te hoor en by sy voete stil te sit, 
maar die geraas is net te veel. Veg of 
vlug skop in en jy probeer kop bo water 
hou met jou gesin, as mamma, as vrou, 
as sussie, as vriendin, as man, as leier of 
as vriend. Soms is dit moeilik om ander 
se nood raak te sien as jou fokus net op 
jouself is en nie op God nie. 

Net die Here is lewe, en daarom is dit 
so belangrik om ons hoop op Hom te 
vestig en nie op dinge of mense nie. 
Dit herinner ons om nie hoop te verloor 
nie. Al gebeur wat ook al in die lewe 
moet ons volhou, geduldig wag, bid 
vir sy hulp en wil oor ons lewens. Dit 
mag dalk nie die uitkoms of antwoord 
wees wat jy in gedagte gehad het nie, 
maar een ding weet ek vir seker: God 
dra ons beste belange op die hart en 
wil net die beste vir ons gee. 

Ons dien ’n God wat lewe gee, wat 
genees en bevry. God trek niemand 
voor nie. Ons aardse stryd mag dalk 
van ander s’n verskil, maar sy liefde 
vir elkeen van sy kinders is dieselfde. 
Raak stil en spandeer elke dag tyd 
in sy teenwoordigheid, al is dit net 
’n oomblik. Mag Hy Homself aan jou 
openbaar en jou leë beker vol maak 
met sy genade, guns, goedheid en die 
ewige lewe. 

JAARVERSLAG 2022 9



Ons begin die jaar 2022 met die woorde 
van ons Uitvoerende Hoof, Hannes 
Noëth: “Wees dankbaar in voorspoed en 
geduldig in teëspoed. Leef elke dag in 
vaste vertroue.”

Dié woorde som Solidariteit Helpende 
Hand se wêreld op – die wêreld waarin 
ons personeel werk en die werklikheid 
van die gemeenskappe waarin ons 
werk. Dit is woorde van hoop waaraan 
ons vashou, woorde wat ons toerus om 
hoop uit te dra.

Daagliks beleef ons genade op genade 
in die vorm van ondersteuning van 
mense met oop en hardwerkende 
hande, sagte hande en hande met eelte; 
mense met die harte en die moed om 
gemeenskappe te mobiliseer en so 
’n verskil te maak. Ons is dankbaar in 
voorspoed.

Ons loop deur die woestyn. Hard-
werkende, lojale werknemers van Denel 
kry vir twee en ’n half jaar nie salarisse 
nie. Maatskappye word gelikwideer en 
mense verloor hulle werk deur afl eggings. 
Ons bejaardes word nie versorg nie 
omdat versorgers staak. Studente kan 
nie verder studeer nie omdat ouers 
hulle werk verloor het. Kinders gaan 
honger skool toe. Dit is situasies waar 
individue nie self hulle omstandighede 
veroorsaak het nie. Ons bou bruggies 
met kospakkies, werksoekgroepe, 
opleiding en bemagtiging. Woorde soos 
“volhoubaarheid” en “help mekaar” 
word met dringendheid geuiter. Ons 
sien die hoop opvlam in ons mense se 
oë.

Maar in alles leef ons in vaste vertroue. 
Ons Hand in Sy Hand. En Hy voorsien 
keer op keer.

Uit die bestuur se pen

Engela Dibley
Adjunk- Uitvoerende Hoof Solidariteit Bewegingskakeling, 
Ledewelstand en Kliëntediens: Solidariteit Helpende Hand

Antoinette Deysel
Adjunk- Uitvoerende Hoof Gemeenskapsontwikkeling: 
Solidariteit Helpende Hand

Solidariteit Helpende Hand erken die 
waarde wat ons taklede, vrywilligers, 
ondersteuners, donateurs en netwerk-
vennote tot ons organisasie toevoeg. Met 
ons jaarverslag kyk ons so ’n bietjie terug 
op 2022 en ons sê dankie. 

Om mnr. Flip Buys se woorde te 
gebruik: Ons as Beweging, en dus ook 
ons as Solidariteit Helpende Hand, se 
ontstaansdoel bly ons bestaansdoel. Ons 
het ontstaan uit die gemeenskap vir die 
gemeenskap toe ons voorouers die nood 
in hul gemeenskappe raakgesien en self 
ingespring het om ’n verskil te maak. 
Soos mnr. Buys tereg sê, moet ons binne 
die raamwerk van beproefde waardes 
voortdurend skeppend vernuwe. 

Ons kyk terug en weet ons ont-
staansdoel is ons bestaansdoel. Ons 
kernbesigheid is maatskaplik gebaseerde 
gemeenskapsontwikkeling deur ons ge-
meen skappe waarmee ons voorspoed 
verseker vir ons gemeenskappe. Ons sien 
die seën van ons mense se vermoë om 
skeppend te vernuwe terwyl ons waardes 
ononderhandelbaar is. 

“Wat julle ook al doen, doen dit van harte 
soos vir die Here en nie vir mense nie, omdat 
julle weet dat julle van die Here as beloning 
sal kry wat Hy belowe het. Christus is die 
Here in wie se diens julle staan.” 

Kolossense 3: 23-24

Dankie dat jy as taklid gekies het om jou 
dienswerk as ’n helpende hand te doen, 
want Christus is die Here in wie se diens 
ons staan. 

Dankie dat jy as netwerkvennoot en vriend 
van Helpende Hand gekies het om met ons 
hande te vat en jou Godgegewe gawes te 
deel in diens van ons gemeenskappe. 

Dankie dat jy as ondersteuner en donateur 
gekies het om deur jou volgehoue 
ondersteuning dit vir ons moontlik te maak 
om ons roepingsgedrewe werk voort te sit.

Mag ons werke 
in ons gemeen-
skappe geseënd 
wees en volhou-
bare voorspoed 

verseker. 

Ek was as jong meisie al verlief 
op kunsgeskiedenis en die fynere 
kunste. As student op die PUK het 
ek kunsgeskiedenis saam met my 
kommunikasiegraad bestudeer en geniet. 
Daar het ek graadkry met kunstigheid en 
kreatiwiteit klaargekry. Reeds daar het ek 
die konsepte van kuns en kommunikasie 
in my werke en gedagtes begin vervleg 
en besef watse kragtige wapen die twee 
saam maak. 

As jong vrou is dit vir my die grootste 
voorreg om in Solidariteit Helpende 
Hand se Kommunikasie-afdeling te 
werk, hier waar ons elke dag kuns 
en kommunikasiekunde verweef 
om voorspoed in ons Afrikaner-
kultuurgemeenskap te verseker. 
Kuns is diep gewortel in elke skrywe, 
van mediaverklarings tot artikels vir 
fondswerwing. Daar lê kuns in die 
perfekte plasing op sosiale media, in 
elke grafi ese ontwerp, in elke toespraak, 
in elke stukkie van ’n webtuiste, en in 
elke gedagte aan nuwe inisiatiewe en 
werwing. 

Wanneer ’n mens deur die Kommunikasie-
afdeling se oopplankantoor stap, van die 
bemarkingsafdeling tot by administrasie, 
kan jy sien hierdie mense is kunssinnig, 
eksentriek en kreatief. Jy voel die 
opwinding en inspirasie in die lug. 

Kuns en kommunikasie is twee van 
die mees elementêre aspekte van 
menslike interaksie en werk saam om ’n 

René Roux
Adjunk- Uitvoerende Hoof Kommunikasie en Woordvoerder: 
Solidariteit Helpende Hand 

Die kuns wat skuil in  Kommunikasiekunde

verskeidenheid ervarings te skep. Kuns is 
’n medium wat mense gebruik om hulle 
gevoelens, idees, en visies uit te druk. 

Kuns en kommunikasie werk saam om 
mense in staat te stel om hul idees 
te verwoord en om die kreatiewe 
potensiaal van kuns te gebruik om hul 
vlerke te sprei. Kuns kan mense help 
om hul gedagtes te verduidelik en 
om diepgaande gesprekke te voer. 
Dit kan help om betekenis te gee aan 
kommunikasie en die boodskap te 
versterk. Kommunikasie, aan die ander 
kant, kan mense help om kreatiewe idees 
te skep en ’n verhaal te vertel. Kuns en 
kommunikasie werk saam om mense te 
help om nuwe maniere te bedink om 
hulle gevoelens en idees uit te druk. 

Kuns en kommunikasie werk saam om 
mense in staat te stel om mekaar op ’n 
dieper vlak te verstaan en te verbind. 
Dit is ’n belangrike onderdeel van die 
kulturele en sosiale lewens van mense.

In 2022 het ons kuns en kommunikasie in 
die oortreffende trap gebruik. Solidariteit 
Helpende Hand se Kommunikasie-
afdeling gee elke dag hulle alles om seker 
te maak Helpende Hand se bediening 
word in die wêreld uitgebasuin.

Mag ons in 2023 inspirasie uit die Here se 
hand ontvang om kuns en kommunikasie 
te skep. Mag ons toeganklik wees, mag 
ons droom en skeppend wees, en mag 
ons altyd die skoonheid in die kunste 
raaksien. 

Mag ons in 2023 in-
spirasie uit die Here 
se hand ontvang om 

kuns en  kommunikasie 
te skep. Mag ons 

 toeganklik wees, mag 
ons droom en skeppend 
wees, en mag ons altyd 

die skoonheid in die 
kunste raaksien. 

In die Finansies-afdeling tel ons 
baie keer geld. Ons tel maandeliks 
ons inkomste wat van verskeie 
bronne af inkom. Ons tel weekliks ons 
projekinkomstes en ons tel daagliks 
kontant. Ons tel heeltyd. Ons maak 
heeltyd somme. Maar by Helpende 
Hand is ons fi nansiële span se taak ’n 
bietjie meer kompleks as om net te tel 
en somme te maak.

Ja, ons moet ons geld tel om seker te 
maak ons kan doen wat ons moet, maar 
ons groter taak is om te bepaal of ons 
geld “getel” het. Het ons fi nansiële 
bydrae werklik ’n impak gemaak? Spreek 
die maatskaplike werker wat ons in die 
streek aangestel het en vir wie ons ’n 
salaris betaal die kwessies aan? Het 
ons behoeftige studente met ’n blink 
toekoms uit hul omstandighede gehelp 
deur hulle ’n rentevrye studielening 
te gee? Is hulle met ’n kwalifi kasie uit 
hul haglike omstandighede gehaal? 
Het ons graadeentjies met ’n tassie 
’n gelyke wegspringkans gegee? Het 
die HelpHetta-pakkies ons dogters se 
persoonlike higiëne en skoolbywoning 
verbeter? Kon ons iets aan ons 
bejaardes se behoeftes doen? Kon ons 
tuisversorgers suksesvol oplei? Hou ons 
Ons Plekke ons kinders veilig?

Ons moet die hele tyd bepaal of ons 
ons donateurs se geld laat tel het. 
Natuurlik moet ons geld hê om te kan 
tel en daarvoor is ons nederig dankbaar 
teenoor elke donateur wie se bydrae ons 
kon tel. Maar ons is nog dankbaarder 
dat ons elkeen se bydrae kon laat tel!

Lizanne Coetzee
Adjunk- Uitvoerende Hoof Operasionele Dienste: 
Solidariteit Helpende Hand

Wat  tel op die ou end die meeste?

Dankie vir 2022. 
Kom ons laat 
2023 ook tel!

Solidariteit Helpende Hand se Ons 
Winkel-span het in 2022 van krag tot 
krag gegaan. 

Hierdie groep personeel het werklik 
hulle hande en harte oopgemaak 
om seker te maak dat maatskaplik 
gebaseerde gemeenskapsontwikkeling 
landswyd plaasvind. 

Solidariteit Helpende Hand se 
skenkingswinkels het in 2022 ’n baie 
geseënde jaar beleef. Hulle omset vir 
die jaar het met 37% gegroei vergeleke 
met 2021 en 19 nuwe winkels is sedert 
2021 geopen.

Hierdie groei het Solidariteit Helpende 
Hand in staat gestel om verskeie van 
sy streke minder afhanklik te maak van 
Solidariteit Helpende Hand se sentrale 
hoofkantoor. Ons wil graag ’n spesiale 
woord van dank rig aan alle donateurs 
wat in 2022 oortollige items uit hulle 
huise en besighede geskenk het. Nog ’n 
groot dankie aan almal wat die winkels 
ondersteun het deur produkte van 
goeie gehalte teen bekostigbare pryse 
te koop.

Hierdie groep winkels het in 2022 
nagenoeg 360 werksgeleenthede 
geskep en volhoubaar ondersteun.

Met die fi nansiële inspuiting en 
ondersteuning wat die Ons Winkels aan 

Johan Nel
Uitvoerende Direkteur: 
Solidariteit Helpende Hand Sake

Helpende Hand bied, kan maatskaplike 
dienste in ons streke gebied word, 
studente wat dit andersins nie sou 
kon bekostig nie kan gaan studeer en 
gemeenskapsprojekte kan landswyd 
uitgerol word om ons gemeenskappe te 
bedien.

Daar is talle interessante stories oor 
ons winkels. Soms is daar antieke skatte 
op ons rakke. In die winkels heers daar 
’n gesindheid van teruggee aan ons 
gemeenskap en onder ons personeel 
word daar hardop getuig: “Hier’s my 
hand, ek wil help.” Tussen die harde 
werk deur meet ons uitsette en bou 
stukkie vir stukkie aan ’n volhoubare 
uitkoms en voorspoedige toekoms vir 
ons Afrikaner-kultuurgemeenskap. 

Ons sien uit na ’n besige 2023 waarin 
ons wil voortbou op die sukses van 
2022.

Bewegingskakeling
Studentewelstandswerkswinkel

Die studentewelstandswerkswinkel is in Februarie 2022 deur al die betrokke 
instellings bygewoon en waardevolle insette is ontvang. Samewerking is begin met 
die volgende:
• Akademia en Sol-Tech; die maatskaplike werkers is gevra om 

planne in plek te sit
• Begrond Instituut 
• Solidariteit Finansiële Dienste
• S-Leer
• Solidariteit Beroepsnetwerke
• Solidariteit Jeug
• Solidariteit Jong Volwassenes

Netwerkbesoeke

Die volgende dienskantore is besoek:
• Carletonville
• Klerksdorp
• Lydenburg
• Vaaldriehoek
• Witbank

Dienskantoorpersoneel

Die Bellville-dienskantoorpersoneel het aangesluit by die Solidariteit Beweging-
forum in die Wes-Kaap.

Die Kathu-dienskantoorpersoneel werk saam met die maatskaplike werkers en die 
streeksorganiseerder in die Noord-Kaap om na Solidariteit-lede se welstand om te 
sien.

Ons kyk weer eens met dankbaarheid terug op ’n jaar van seën. “Om te glo, is om 
seker te wees van die dinge wat ons hoop, om oortuig te wees van die dinge wat 
ons nie sien nie.” (Hebreërs 11:1).

By Solidariteit Helpende Hand (SHH) lééf ons in geloof.

Bewegingskakeling, ledewelstand 
en kliëntediens

Denel
Besoek Maroela Media (trane-van-vreugde-toe-denel-salarisse-betaal) vir die nuus-
berig.

Op 31 Julie 2022 is honderde miljoene rande aan Denel se werknemers uitbetaal, 
waarvan R90 miljoen aan Solidariteit-lede. Dit kom nadat dié werknemers vir twee 
jaar óf verminderde salarisse óf geen salarisse gekry het nie.

SHH het ons Denel-lede sedert 2020 fi sies ondersteun met kospakkies elke twee 
maande. Waar nodig is lede ook fi nansieel ondersteun sodat hulle chroniese medika-
sie kon bekom. Skenkings vir kospakkies en fi nansies vir medikasie is van donateurs 
ontvang. Die Solidariteit Krisisfonds is gebruik vir die aankoop van koopbewyse 
vir lede. Geestelike en emosionele ondersteuning is gebied deur lede na SHH se 
netwerke te verwys vir berading. Die hulp van die SAPD-selfdoodeenheid in Johan-
nesburg is ingeroep om krisisse te ontlont voordat lede opgeneem is in hospitale 
of verwys is na beradingspesialiste. Geestelike bystand is verleen deur die per-
soneel van Begrond, die Solidariteit Beweging se Christelike navorsingsinstituut. 
Dr. Wikus Buys het 16 kort videoboodskappe opgeneem na aanleiding van die 
resultate van die welstandsverslag en gefokusde, bemoedigende boodskappe is 
aan lede gestuur. Lede met vrae oor geldelike probleme is na Solidariteit Finansiële 
Dienste (SFD) verwys.

‘n Denel-ledewelstandsopname is in Julie 2022 gedoen in samewerking met die 
Solidariteit Navorsingsinstituut (SNI). Die SNI het ’n volledige werknemerswel-
standsverslag saamgestel en dr. Dirk Hermann het dit op 27 Julie 2022 binne die 
konteks van Solidariteit-lede se belewing in sy mediaverklaring op Maroela Media 
bespreek. Verskeie berigte oor Denel se werknemers kan op die Maroela Media 
gelees word (denel-se-aftakeling-laat-werkers-gebroke).

Ledewelstand

Denel-werknemerswelstandsverslag – Julie 2022

Denel-werknemerswelstandsverslag – Julie 2022 

Denel-werknemerswelstandsverslag – Julie 2022

Hier onder volg ‘n kort opsomming van
 die verslag in die vorm van grafieke.

Denel-werknemerswelstandsverslag – Julie 2022

Denel-werknemerswelstandsverslag – Julie 2022

Mynbou
Omdat SHH die loonooreenkoms met Sibanye-Stillwater aanvaar het, is die 
kollektiewe lede nie noemenswaardig deur die staking in Junie 2022 geraak 
nie. Slegs die lede wat reeds voor die staking fi nansiële probleme gehad het, is 
beïnvloed. Dit het onder ons aandag gekom dat kontrakteurs wel ernstig deur 
die stakings by myne geraak word. Die Wes-Rand-streek het in samewerking met 
Solidariteit se Carletonville-kantoor aan twintig van die lede kospakkies voorsien 
en hulle emosioneel ondersteun.

Individuele lede

Aansoekers dui nie altyd op die assesseringsvorm aan dat hulle Solidariteit-lede is 
nie, en om dié rede is die bepaling van die omvang van hulpverlening moeilik. Ses 
lede het direk by hoofkantoor aansoek gedoen en twee by die Wes-Rand-streek. 
Drie kospakkies ter waarde van R750 elk is aan die lede verskaf ná ‘n deeglike as-
sesseringsproses deur ‘n maatskaplike werker.

Totale koste in randwaarde

Item Bedrag
Kospakkies R779 760
Koopbewyse R  74 250
Mediese benodighede R    4 500

Totaal R858 510

Kliëntediensforum

Die kliëntediensforum bestaan uit die volgende:
• Administratiewe personeel per afdeling
• Persoonlike assistente
• Kliëntediensbeamptes (KDB’s) 

Elke jaar word hard gewerk daaraan om SHH se kliëntediens te verbeter. Tydens 
2022 is hard gewerk aan interne prosesse en prosedures.

Posbeskrywings en standaard- operasionele prosedures (SOP’s) word vir die KDB’s 
ontwikkel. Elke afdeling skryf SOP’s vir hul eie administratiewe personeel omdat 
elke KDB se take deur die spesifi eke kerndoel van sy of haar afdeling bepaal word.

Die opgeneemde oproepe van die 3CX-telefoonstelsel word vir gehaltebeheer 
gebruik.

Kliëntediensbeamptes

Die KDB’s se opleiding het op die volgende gefokus:
• Professionele gedrag in die werkplek
•  Werkpleketiek
• Kommunikasie

Beplanning vir 2023 

Nadat leemtes in 2022 geïdentifi seer is, word die volgende vir 2023 beplan:
• ‘n Nuwe baadjie vir en aanpassings aan die kliëntediensblitsgids. Dit sal aan al 

die personeel uitgedeel word ten einde standaarde reg deur die instelling te 
belyn.

• Die aanstelling van ‘n kliëntediens- en werwingsbeampte wat spesifi ek sal 
konsentreer op e-posse aan diens@solidariteit.co.za, algemene kliëntediens-
navrae en sosialemedianavrae

• Om Verge se dienssentrumstelsel by ontvangs en in die kliëntedienskantoor te 
toets om kliënteverhoudinge te verbeter. Statistieke en data sal bygehou word, 
voltooide interaksies sal afgesluit word en tendense sal geïdentifi seer word.

Kliëntediens

Solidariteit Helpende Hand (SHH) se 
visie en missie is die kompas wat die 
Maatskaplikewerkdienste-afdeling (MWD) se 
werksaamhede bepaal. Wanneer ons op 2022 
terugkyk, staan ons verstom oor die grootheid 
van God se genade en getuig graag met groot 
dankbaarheid van die volgende: Die afdeling se 
kapasiteit is gedurende 2022 met die aanstelling 
van vyf streeks- maatskaplike werkers versterk 
en ons sluit die jaar met 17 streeks- maatskaplike 
werkers af. 

Om net ’n paar hoogtepunte uit te sonder, spog ons met die Seniors in Aksie-program 
wat ons MWD baie na aan die hart lê. Dit is ’n professionele program wat seniors se 
lewensgehalte verhoog en hul eensaamheid verminder. Uit hierdie program het ons die 
suksesvolle Kuier, Klets en Kielie die Spiere-projek geloods wat deur SHH-vrywilligers van 
stapel gestuur is.

Op versoek van die Afrikaanse Protestantse Kerk (APK) se sinode het die MWD die 
welstand van dié kerk se emeritusleraars en hul weduwees holisties ondersoek en meer 
as 55 maatskaplike verslae aan die sinode voorsien. Hierdeur is die sinode se taak om sy 
emeriti te ondersteun geweldig vergemaklik. 

Die afdeling het verder ’n pleegsorgveldtog geloods nadat navorsing getoon het dat meer 
as 105 kinders in 2021/2022 in residensiële instansies soos kinderhuise geplaas is omdat 
daar nie genoeg geskikte pleegouers beskikbaar was nie.

SHH se strukture in die gemeenskap sluit die vrywilligertakke, Ons Plekke, Ons Sentrum 
en Ons Winkels in. Betrokkenheid by, opleiding van en ondersteuning aan dié strukture 
is hoog op die afdeling se prioriteitslys. Die afgelope jaar het die MWD meer as 1 383 
takke besoek en was betrokke by opleiding en projekte in die streke. Die afdeling se 
deurlopende netwerkvorming en professionele insette mobiliseer gemeenskappe. In 2022 
is 1 673 netwerkvergaderings geïnisieer en bygewoon.

‘n Totaal van 8 509 hulpversoeke en maatskaplike navrae is die afgelope jaar ontvang 
en hanteer. Die behoeftes wat die meeste na vore gekom het, was voedselnood, 
behuisingsnood, werkloosheid, fi nansiële nood en ’n behoefte aan die versorging van en 
behuising vir bejaardes.

Bogenoemde werksaamhede is slegs die punt van die afdeling se 2022 ysberg. SHH se 
maatskaplike werkers is dankbaar vir elke personeellid, vrywilliger en netwerkvennoot 
wat daagliks help om gemeenskappe te mobiliseer en die waardigheid van ons kwesbare 
groepe te herstel. Met die krag van ons Hemelse Vader sluit ons 2022 sterk af!

Navorsing, Programme en Opleiding

Seniors in Aksie (SIA) is ’n program vir senior burgers wat deur SHH se MWD 
saamgestel is.

’n Nasionale studie het bevind dat tot 80% van bejaardes eensaam is. Op grond 
van hierdie bevinding en omdat ons seniors SHH baie na aan die hart lê, het die 
MWD die SIA-projek geloods om ons seniors se eensaamheid te verlig. 

SIA bestaan hoofsaaklik uit eenvoudige bewegings (“mind moves”) en is gewaarborg 
om die lewensgehalte van ons seniors te verbeter. Die stigter van die Mind Moves 
Institute, dr. Melodie de Jager, se navorsing toon die eenvoudige bewegings 
kalmeer ‘n mens, maak jou brein helder, het positiewe emosies tot gevolg en help 
jou selfs om fl inker te beweeg. Die bewegings en ander waardevolle inligting word 
tydens informele groepsessies vir seniors in residensiële instansies aangebied. 

SHH se streeks- maatskaplike werkers wat in dr. De Jager se program opgelei is, lei 
weer SHH-vrywilligers met ’n passie vir bejaardes in die SIA-program op. Die projek 
is in 2022 van stapel gestuur en daar is reeds 150 vrywilligers landswyd opgelei.

Ná hulle opleiding het die vrywilligers nie gras onder hulle voete laat groei nie en 
die program word tans landswyd uitgerol in tehuise wat dit andersins nie sou kon 
bekostig nie. Die samekoms van hierdie groepies word Kuier, Klets en Kielie die 
Spiere genoem. Die program strek oor 20 weke en daar is ongeveer 10 seniors in 
elke groep. Tydens die groepsessies beweeg, kuier en leer die seniors by mekaar.

Die vrywilligers rapporteer dat die seniors baie genot uit die sessies put. Dit is 
merkwaardig hoe hulle beweeglikheid verbeter en hoe skugter seniors uit hul 
doppe begin kruip.

In 2023 gaan die projek volstoom voort!

Seniors in Aksie

Maatskaplikewerkdienste
Die doel van hierdie afdeling is om Solidariteit Helpende Hand (SHH) se visie 
en missie deur betroubare navorsing, doeltreffende programme en opleiding te 
verdiep, versterk, uit te bou en op te bou. In 2022 was die Navorsing, Programme 
en Opleiding-afdeling se doel om te help om VOLHOUBARE VOORSPOED vir die 
Afrikaner te VERSEKER. 

Dit was ONS JAAR vir: 
• ONS PLEK (ons ruimtes);
•  ONS PLOEG (ons werk);
• ONS PLANT (ons roeping); en
• ONS PLUK (ons doel).

Ons het gefokus op die sosio-emosionele, geestelike, fi siese en kulturele welstand 
van ons kinders, ouer persone, persone met gestremdhede en al hierdie kwesbares 
se gesinne. Met ons sterk strukture, naamlik Hoofkantoor, streke en takke, streef 
ons daarna om te verseker dat ons vry, veilig en voorspoedig kan voortleef in ONS 
GEMEENSKAPPE.

Hoogtepunte vir hierdie afdeling was onder andere:
• die terugvoer oor die gemeenskapsnavorsing;
• Wil om te Help wat in verskeie streke aangebied is;
• die Gemeenskapsontwikkelingsimposium; 
• die uitbreiding van die versorgingsopleiding; en 
• die Teodora Kampus-skenking wat ontvang is.

Die navorsingsprojekte wat dié jaar onderneem is, bied rigtinggewende ondersteuning 
aan SHH se visie en missie. 

Die volgende navorsingsprojekte is afgehandel:

Gemeenskapsnavorsing

Om die behoeftes, uitdagings, hulpbronne en maatskaplike kwessies van gemeenskappe 
te bepaal, is gemeenskapsnavorsing in 12 ankergemeenskappe onderneem. 
Hierdie navorsing het ten doel gehad om te bepaal hoe volhoubare ontwikkeling 
in gemeenskappe onderneem kan word. Spesifi eke maatskaplike kwessies kon 
op grond van die navorsingsresultate geïdentifi seer en geprioritiseer word. Die 
navorsingsresultate is in verskeie verslae weergegee: 1 nasionale verslag, 9 provinsiale 
verslae en 12 gemeenskapsverslae, insluitend dié oor Orania. In Junie 2022 tydens ons 
Nasionale Kongres is die navorsingsresultate wyd bekend gemaak deur middel van ’n 
mediakonferensie. Die inligting is goed versprei deur onder andere e-Nuus, Maroela 
Media en Netwerk24. Die totale mediawaarde was R539 863,30. Die onderskeie 
gemeenskapsnavorsingsverslae het meer as 2 000 besoeke van die webblad af ontvang. 

Die verslag oor die laerinkomstegroep

Die laerinkomstegroep verdien R0 tot R4 000 per maand per gesin en vorm deel van 
die weerloses in ons samelewing. Die navorsingsresultate sal as riglyn vir SHH dien om 
volhoubare ondersteuningsprojekte en opleidingsprogramme vir die ontwikkeling van 
dié gemeenskappe op te stel.

Ouers se kennis oor mondhigiëne

’n Gesonde mond en tande spreek van goeie gesondheidsgewoontes. Om gesonde 
mondhigiëne te bevorder, moet ons ’n bewustheid daarvan onder kinders kweek. Juis 
daarom is ‘n mondhigiëne-opname onder 350 ouers in gegoede en minder gegoede 
buurte onderneem. Hierdie opname het ten doel gehad om ouers se kennis van 
mondhigiëne te bepaal en om bewustheid van gesonde mondhigiëne by kinders aan te 
moedig. Die projek is in samewerking met die Kosblikkie-projek onderneem.

Die verslag oor bejaardes

Hierdie verslag bied ‘n verwerking en opsomming van die inligting oor persone ouer as 
65 jaar wat een van SHH se fokusgroepe is. Die navorsingsresultate sal gebruik word om 
volhoubare ondersteuningsprojekte en opleidingsprogramme vir bejaardes op te stel.

Navorsing

Persone met of ouers van kinders met gestremdhede

Die doel van hierdie opname in Orania was om persone met gestremdhede en hul 
gesinne se uitdagings en behoeftes te bepaal. By SHH glo ons dat ons persone met 
gestremdhede verskeie sterkpunte en gawes het en dat hulle saam met SHH werklik ’n 
volhoubare verskil in hul gemeenskappe kan maak. 

Feiteblad

Die feiteblad bied ’n opsomming van statistieke en feite rakende werksaamhede in die 
organisasie.

SHH se Navorsingsafdeling dra die verantwoordelikheid om tot voordeel van 
die samelewing op te tree deur die organisasie se doelwitte deur middel van 
navorsingsresultate te bevorder en volhoubare oplossings vir maatskaplike kwessies in 
gemeenskappe te vind. Navorsing is nie ’n doel op sigself nie; dit dien slegs ’n doel. 

Besoek gerus https://helpendehand.co.za/dokumente/ om bogenoemde verslae af te 
laai.

Gemeenskapsontwikkelingsimposium – Mei 2022

Die Gemeenskapsontwikkelingsimposium is aangebied met die tema “Volhoubare 
gemeenskapsontwikkeling in die Afrikaner-konteks – Hoe lyk dit?” Dertien sprekers met 
uiteenlopende agtergronde en spesialiteitsvelde het by die simposium opgetree. Die 
aard en belangrikheid van gemeenskapsontwikkeling is tydens die simposium ondersoek 
en daar is tot die slotsom gekom dat gemeenskapsontwikkeling nie net belangrik is nie 
maar noodsaaklik vir die Afrikaner se vooruitgang en ontwikkeling. Die simposium is 
fi sies deur bykans 140 persone bygewoon en later aanlyn deur ongeveer 600 persone 
gekyk. 

Wil om te Help – Maart 2022

Die Wil om te Help-program is suksesvol deur die maatskaplike werkers in verskeie 
streke aangebied. Marieta Kemp se aanbieding met die tema “Die risiko-omgewing 
waarin nieregeringsorganisasies werk” is bespreek. Verder het elke streek hul 
eie program met hul unieke styl en sprekers bepaal. Dit was ’n geleentheid 
waar maatskaplike werkers mekaar kon leer ken en netwerke bou om mekaar te 
ondersteun.

Tydens hierdie geleentheid is daar in elke streek ook ‘n maatskaplike werker as die 
Hoopdraer vir 2022 aangewys. Op hierdie wyse vereer ons maatskaplike werkers 
vir die groot rol wat hulle in die gemeenskappe speel. 

Ons hand in Sy Hand 

Die doel met die boek Ons hand in Sy Hand is om aan die SHH-familie geestelike 
toerusting saam met maatskaplike ontwikkeling te bied. Op hierdie wyse wil SHH 
sy vrywilligers, takke, streke en personeel toerus om gemeenskappe se voorspoed 
op ’n volhoubare wyse te verseker.

In die gemeenskapsnavorsing het 84% van die gesinne aangedui dat hulle geloof 
as belangrik beskou, 41% ervaar gebrekkige ondersteuning in hul gemeenskappe 
en 11% het ’n behoefte aan geestelike leiding. Die boekie, wat uit 14 hoofstukke 
bestaan, begelei die leser op ’n selfontdekkingsreis, lei tot geestelike groei en 
verskaf antwoorde op vrae oor geestelike kwessies. 

Programme

Versorgingskursus

Daar is ‘n toenemende behoefte aan versorging van gemeenskapslede. SHH word 
weekliks genader vir hulp in hierdie verband. Ons is dankbaar dat 50 studente die 
opleiding in versorging in 2022 suksesvol kon voltooi. Die opleiding gaan egter 
oor baie meer as net versorging. Jongmense wat die kursus voltooi, sal nie net na 
oumense kan omsien nie, maar ook na kinders en mense met gestremdhede. Verder 
word daar ook buite die voorgeskrewe kurrikulum vaardighede soos kommunikasie, 
konfl ikhantering en professionele optrede in die werkplek gekweek. Studente wat 
reeds gekwalifi seer het, meen dat hulle geduld en deursettingsvermoë ontwikkel 
het en geleer het om te gee. 

Ons glo dat basiese opleiding en ontwikkeling van individue bydra tot die opbou 
van die gemeenskap en dat dit nodig is om in mense te belê. Dit is die manier 
waarop gesonde gemeenskappe geskep word en gemeenskapslede kan leer om vir 
hulleself te sorg en werk te kry. Dit is ook belangrik om saam met netwerkvennote te 
werk om dienste te skep en te verbeter, daarom is bykans tien tehuise vir praktiese 
opleiding genader. 

Opleiding

Die studente is tydens ’n sertifi kaatplegtigheid vereer vir hul goeie prestasies; dit 
was ’n hoogtepunt in vele van hulle se lewe. Tydens hierdie seremonie is Frieda 
de Jager as student van die jaar aangewys en Brink Blom en Marli Hayward as die 
studente wat die beste vordering getoon het. 

Ons gaan die jaar 2023 met ’n hoogtepunt begin, naamlik met die opening van die 
Pretoria-kampus van die SHH Opleidingsinstituut wat voortaan as die ankerplek 
vir die opleidingsprogram sal dien. Die kampus is in Garsfontein geleë en het 
oorspronklik bekendgestaan as die Teodora Centre for the Disabled. Dit is deur 
die Nel-familie gestig om vir hulle seun en ander volwassenes met intellektuele en 
fi siese gestremdhede ’n beskermde werkomgewing te bied. Na die afsterwe van 
hul seun het hulle die klein kampus aan SHH geskenk. Die Nel-gesin se oop harte 
en hande maak dit moontlik om die opleiding in versorging uit te brei en ’n groter 
bydrae in gemeenskappe te lewer.

Nasionale strukture

Tans beskik Solidariteit Helpende Hand oor drie nasionale strukture wat in al 
veertien SHH-streke dienste lewer en projekte inisieer. Die nasionale strukture 
streef gesamentlike doelwitte na en deel sekere ooreenkomste.

Hoogtepunte

Die Forum vir Persone met 
Gestremdhede is baie trots op hulle 
verskeidenheid projekte.

Sê jou Sê is ’n kultuurkompetisie vir 
skoolkinders met gehoorverlies. Dit het 
in 2022 op 23 Augustus plaasgevind.

Verskeie instansies het gehelp met 
 gehoortoetse. Die Eduplex Oplei-
dingsinstituut het Sol-Tech-studente 
se gehoor op 18 Oktober 2022 ge-
toets en Akademia-studente s’n op 
19 Julie 2022. Spektrum Gehoor (voor-
heen Yolandé van der Westhuizen 
Oudioloë) en Captain Hero het op 
25 Oktober 2022  gehoorsiftingstoetse 
vir jong kinders gedoen. Altesaam 140 
studente en 35 kleuters se gehoor is die 
afgelope jaar getoets. 

Die HelpHoor-projek behels die diens 
en verspreiding van tweedehandse 
gehoorapparate onder persone wat nie 
nuwes kan bekostig nie.

Die LIG-konsert is op 3 September 2022 
gehou en deur ongeveer 350 mense 
bygewoon.

Een uitbetaling van R50 000 is deur die 
LIG-studiefonds gedoen.

Die poppekas-produksie Lisa en 
Maats is in samewerking met Fanie du 
Toit en Kaapse Kansel geskep om die 
publiek bewus te maak van gehoorge-
stremdheid.

Forum vir Persone met Gestremdhede

Bedankings

Ons opregte dank aan elke kundige 
taklid, die gemeenskap en borge wat 
persone met gehoorgestremdheid 
se behoeftes verstaan en help om 
die publiek daarvan bewus te maak. 
’n Spesiale dankie aan die Eduplex 
Opleidingsinstituut, die Oorinstituut 
en Spektrum Gehoor vir hulle diens en 
bydrae.

Die Nasionale Motorfi etsklub het aktiewe 
takke in die volgende drie streke:

• Wes-Kaap
• Pretoria
• Wes-Rand

Die Motorfi etsklub funksioneer aktief op 
uitnodiging van die gemeenskap. Die klub 
genereer ook eie fondse vir projekte en speel 
’n belangrike rol in SHH se dienslewering.

Hoogtepunte

Johan Böning is hoofsaaklik verantwoordelik vir die Hehachura- geestelike 
bediening in Pretoria wat met kerkdienste uitreik na veral bejaardes en gestremdes 
by verskillende instellings, insluitend kinderhuise.

Op 3 September 2022 het die Wes-Kaapse Motorfi ets-tak ’n Nappy Run gehou en 
in samewerking met die Helpende Hand Wes-Kaap-streek R20 000 se doeke vir 
volwassenes ingesamel en aan die Jura Care Village vir bejaardes en gestremdes 
in George in die Wes-Kaap oorhandig. Die projek is ondersteun deur die plaaslike 
Helpende Hand-tak en die assistent- streeksorganiseerder.

Die Orania-Paasrit was die eerste in sy soort in Orania. Dit was ’n geestelike 
opheffi ngsprojek wat in April 2022 oor Paasnaweek plaasgevind het. Die 
burgemeester van Orania het die projek ondersteun en persoonlik bygewoon. Hy 
het onder andere ’n skildery wat geskenk is gekoop en die fondse is aan Orania 
Helpmekaar geskenk. Ongeveer 20 motorfi etsryers het aan die projek deelgeneem. 

Tydens ’n voldagprogram het ons 3 000 paaseiers aan kinders uitgedeel. Die 
Orania-gemeenskap het die projek geniet en ons is deur verskeie organisasies 
in Orania bedank, insluitend Pretoria FM, die Orania Ontwikkelingsmaatskappy, 
Orania Helpmekaar, Orania Werk en Welstand en die Orania Beweging.

As gevolg van hierdie mooi suksesvolle projek het die Orania-dorpsraad ons genooi 
om in 2023 deel te neem aan die Orania-karnaval.

Die Danville-Kersfunksie is die agtste agtereenvolgende jaar aangebied. ’n Kersete 
is gehou vir die inwoners van die Danville-woonstelle en die Danville-ouetehuis. 
Tydens die geleentheid is meer as 100 bejaardes bederf met lekker braaivleis en 
bykosse en musiek deur kunstenaars wat daar teenwoordig was. Na die funksie het 
16 van die woonstelbewoners elkeen ’n geskenkbewys ontvang.

Bedankings

Die Nasionale Motorfi etsklub se takke bedank graag ander motorfi etsklubs wat 
met hulle hande vat ten einde netwerkverhoudings te bou en samewerking in 
gemeenskappe te versterk.

Die Nasionale Motorfietsklub

Die Studentehelde-aksie is die Akademia- en Sol-Tech-studente se gemeen-
skapsbeen. Die studenteraadslid vir gemeenskapsontwikkeling by beide dié 
instellings werk nou saam met hul onderskeie instellings se personeel gemoeid 
met studentesake en Helpende Hand Hoofkantoor.

Die studente het deelgeneem aan die volgende projekte:

• Akademia se Omgeeweek
• Vonkfees
• LIG-konsert
• Loslitdag

Die Vonkfees is op 9 September 2022 
op die Sol-Tech-kampus gehou. Die 
studente het spesiaal nege kaskarre 
vir die agt Ons Plekke se kinders 
gebou. Die kinders het vooraf 
video’s gemaak om die studente aan 
te moedig en te bedank en dit vir 
hulle gestuur. Die studente het ook 
klere ingesamel vir die Ons Winkels 
en dit op dieselfde dag aan hulle 
oorhandig.

Droogtehulp het gehelp om die kaskarre na die Ons Plekke te vervoer en die 
kinders het dit met groot opgewondenheid ontvang.

Studentehelde-aksie 

Dankie aan ons 
studente! 

Julle is ons hoop 
vir die toekoms.

Droogtehulp het gehelp om die kaskarre na die Ons Plekke te vervoer en die 
kinders het dit met groot opgewondenheid ontvang.

Ons Plekke

• Die doeltreffendheid en gehalte van 
ons dienslewering

Ons vakansieprogramme bly ’n hoog-
tepunt met instappies en uitstappies na 
onder andere die dieretuin, plaas, strand 
en Voortrekkermonument. Kunsdae, 
boeresport en tradisionele speletjies, eie 
konserte, bak en brou en markdag is deel 
van ons vakansieprogramme waarheen 
ons die hele gemeenskap se kinders 
uitnooi. Ons kinders leer selfs basiese 
noodhulpvaardighede aan.

‘n Verdere hoogtepunt bly ons jaarlikse 
konserte en gradeplegtigheidsgeleent-
hede asook die viering van spesiale dae 
soos Ouma-en-oupa-dag en Erfenisdag.

Ons toegewyde personeel sorg vir 
uitnemende voorskoolse voorbereiding vir 
ons kleuters en ook in die huiswerkonder-
steuningsgroepe kan ons sien hoe ons 
kinders se akademiese prestasie merkbaar 
verbeter.

Ons is opreg dankbaar teenoor studente 
wat hul prakties by die Ons Plekke doen 
en teenoor die Sol-Tech- en Akademia-
studente wat ons as begunstigdes van hul 
Vonkfees en Omgeeweek benoem het. 
Ons opregte dank aan elke donateur wat 
instaan vir ’n kind se maandelikse fooie of 
terapiefooie en wat sodoende ’n bruggie 
help bou na ’n belowende toekoms. Dankie 
aan elke vrywilliger wat ons dienste met 
raad, daad of professionele kundigheid 
ondersteun.

Kinders is ons toekoms! Die krag en 
toekoms van gemeenskappe is gesetel 
in hul kinders en daarom mag ons nooit 
Solidariteit Helpende Hand se reuse-
aandeel aan ons kinders se ontwikkeling 
minag nie. Die Solidariteit Helpende Hand 
Ons Plekke en Ons Sentrum is nodig om ’n 
impak op die lewe van Afrikaner-gesinne 
te maak.

Nasionaal word altesaam ongeveer 400 
babas, kleuters en skoolkinders by sewe 
Ons Plekke versorg. Ons kindergetalle bly 
maandeliks groei. Dit dui op die volgende:
• ’n Toename in die behoefte aan 

dienslewering aan kinders in ’n veilige, 
Afrikaanse kultuuromgewing

Ons Plek Derdepoort

Ons Plek Derdepoort het in 2022 met 32% gegroei. In Januarie het ons begin met 
53 kinders en teen Oktober was daar 79.

Tans het Ons Plek Derdepoort graad R- tot graad 12-leerlinge van 8 verskillende 
skole waarvan vier skole vir leerders met buitengewone onderwysbehoeftes (LSEN-
skole) is. 

Ons personeelkorps het van drie tot vyf gegroei.

Hoogtepunte

Ons speelgroepie vir kleintjies van 8 maande tot 5 jaar bemagtig ouers en grootouers 
met inligting oor verskeie onderwerpe soos fyn en groot motoriese vaardighede, 
voeding, bedroetine en kunsaktiwiteite wat help met sensoriese ontwikkeling. Daar 
is tans vyf kleintjies in die groepie wat twee keer per week sentrum toe kom.

Ons afskopfunksie aan die begin van die jaar was ’n reusesukses. Charlie Smidt van 
Beeskraal en Scheppel (vioolmaestro) het die ouers vermaak. Die terugvoering van 
die kunstenaars het gewissel van trane in hulle oë tot “Dit voel asof ek op ’n vol 
Loftus speel.”

Ons Plek Derdepoort is genooi om 10 kinders onder die ouderdom van 13 saam 
te neem na The Children’s Flight 2022. Die projek is daarop gemik om behoeftige 
kinders van alle rasse aan lugvaart bloot te stel. Die kinders is behoorlik bederf met 
etes, lekkergoed, koeldrank en geskenkpakke. Die hoogtepunt van die dag was 
natuurlik dat hulle die geleentheid gekry het om vir die eerste keer in hulle lewe in 
’n vliegtuig te kon vlieg. Boonop het elkeen “vlerkies” ook gekry.

’n Pragtige groep Thaise Christene het ons besoek en die kinders meer vertel van 
Christenskap in Thailand, die vervolging van Christene en hoe hulle hulle harte vir 
God gegee het. Hulle het die kinders ook met tradisionele Thaise danse vermaak.
Ons vakansieprogramme bly hoogtepunte. Die kinders het die uitstappies na 
onder andere ’n troeteldier-dieretuin en die Voortrekkermonument geniet asook 
die kunsdae, eie opvoerings, bak en brou en markdag.

’n Groep Tukkies-studente het weer hierdie jaar ’n gemeenskapsprojek by ons 
gedoen. Hulle het die kinders musiekinstrumente uit herwinningsmateriaal laat 
maak. Die kinders kon nie wag vir Vrydae wanneer die studente kom nie, en die 
musiekinstrumente het tot groot vermaak gelei.

Bedankings

Baie dankie aan die volgende instansies en persone wat in 2022 bygedra het tot 
Ons Plek Derdepoort se sukses:
• Afrison wat vir ons saal en klaskamers energiebesparende LED-ligte geskenk het
• Boulevard Restaurant
• Callie en Sussa
•  CMH Ford Hatfi eld
•  Dewfresh wat vir ons melk geskenk het
•  Die Do Good Store
•  Ella van der Westhuizen
•  IWFF
•  Gereformeerde Kerk Derdepoort
•  Goldwagen Silverton
•  Ian Knight
•  Kayla van Breda
•  Konica Minolta
•  MacDonald’s Transport
•  Oom Faan Wolvaardt
•  Petals & Paws 
•  Reinhardt Transport
•  Roedolf D Couture

Ons Plek  Horison 

Ons streeksorganiseerder, Mariëtte van de Werken, het drie jaar lank gedroom van 
Ons Plek Horison voordat dit op 5 Februarie 2022 amptelik geopen is. Ons het met 
8 kindertjies van Laerskool Horison begin en elke maand gegroei totdat ons die 
jaar met 20 kinders kon afsluit. Die naskoolpersoneel bestaan uit twee onderwysers 
en drie vrywilligers.

Hoogtepunte

Baie van ons kinders kom uit moeilike omstandighede met ouers wat glad nie in 
hulle belangstel nie. Hulle sukkel met skoolwerk en party druip selfs, daarom is 
hulle selfbeeld baie swak. Die kinders is gereeld geëvalueer om te sien waar hulle 
sterk- en swakpunte lê en dan het ons daarop gefokus om seker te maak elke kind 
kry die nodige aandag, ongeag of dit in hulle skoolwerk of persoonlike lewens is.

Ons is baie trots op ons kinders se prestasies. Hulle het hard gewerk en studeer en 
altesaam 119 onderskeidings behaal, waarvan 28 deur graad 8-leerlinge.

Gedurende skoolvakansies help ons die kinders om hulle vaardighede te bevorder. 
Al 20 het reeds hulle prakties in Noodhulp Vlak 1 voltooi en twee van hulle het 
in Desember Noodhulp Vlak 3 behaal. Ons reël ook gereeld instappies tydens 
vakansies. In 2022 het die polisiehonde, Help24 en 24h Help  kom inloer. Die kinders 
se gunsteling-instappie was ’n besoek van Duke, ’n reddingshond. 

Bedankings

Ons kinders kry fi nansieel swaar, daarom het ons het ’n bruggiefonds  begin om van hulle 
met subsidies te help. Ons bedank graag die vyf donateurs wat tot die fonds bydra.

Ons is trots op ons kinders en ons is trots op wat ons in 2022 bereik het!

Ons Plek  Kempton Park

Ons Plek Kempton Park bedien tans 36 kleuters en 9 naskoolleerders.

Hoogtepunte

Kabouterpaleis Kleuterskool is deur Solidariteit Helpende Hand oorgeneem en Ons 
Plek Kempton Park het op 13 Augustus 2022 geopen. Die dag was ’n groot sukses met 
aktiwiteite vir die leerders en bekendstelling aan die ouers en gemeenskap. 

Met die Winter Warrel Wedloop-projek het die kinders ’n bietjie blootstelling aan 
atletiek gekry. Hulle het saam met hul ouers, oumas, oupas en juffi es om die skool se 
twee geboue gehardloop of geloop en is per rondte geborg. Party ouers het jonger 
kinders in hul stootkarretjies gestoot en die “kompetisie” om te kyk wie die langste 
kon uithou, was werklik baie pret. 

Ons konsert was waarlik ’n hoogtepunt. Ons het oor die 200 kaartjies verkoop en 
vir elke kleuter spesiale klere gemaak waarin hulle hul dansies kon uitvoer. Twee 
naskoolleerders was die hoofkarakters. Omdat die oorname van Kabouterpaleis deur 
Ons Plek Kempton Park hierdie jaar plaasgevind het, was die tema van die konsert 
“Vind jou plek ... by Ons Plek”. Die hoofkarakters, Heksie en Blommie, het ver gereis 
voordat hulle uiteindelik by ONS PLEK Kleuterskool en Naskool geëindig het. 

Gehoor is van kritieke belang vir elke kind se ontwikkeling, vordering en prestasie 
op skool. In Oktober het Ons Plek Kempton in samewerking met Captain Hear’O al 
ons kleuters en naskoolleerders se gehoor getoets. SHH se Forum vir Persone met 
Gestremdhede se poppekas-produksie Lisa en Maats is bekendgestel; dit sal ook by alle 
skole en kleuterskole uitgerol word. Hulle wys vir die kinders hoe gehoorstukke werk.

Ons het 2022 afgesluit met die viering van Jesus se geboorte. Elke kind is bederf met 
’n lekker eet- en drinkdingetjie en hulle hartjies is bly gemaak deur Kersvader wat 
geskenkies uitgedeel het. Hulle is ook herinner aan dit waaroor Kersfees eintlik gaan.

Bedankings

Ons bedank graag ons donateurs en vrywilligers 
vir die volgende skenkings en hulp:
• Gras is by die skool geplant.
• Ons het matte ontvang waarop die kleuters 

kan speel.
• Die naskoolsentrum het tafels gekry.
• Sol-Tech-studente het vir ons ’n kaskar gebou.

Ons Plek Naboomspruit

Ons Plek Naboomspruit het sy deure op 15 Augustus 
2022 met groot entoesiasme geopen. Ons het met 15 
kinders begin en toe vinnig tot 24 gegroei.

Hoogtepunte

Die derde kwartaal se rapporte het getoon dat 
die kinders se skoolwerk baie verbeter het; drie 
kinders het die eerste keer vanjaar geslaag. Ons 
kinders se gemiddeld het 7-10 persent verbeter 
en die onderwysers se terugvoer was positief en 
bemoedigend.

Ons eerste vakansieprogram was ’n groot sukses. Ons 
het daagliks 18-24 kinders met prettige, kreatiewe 
aktiwiteite vermaak. 

Die hoogtepunt van die vakansieprogram was die 
uitstappie na die Heart-to-Hoof-perdryfasiliteit waar 
elke leerder die geleentheid gekry het om met perde 
te werk en ook kon ry.

Die kinders het ook die naaldwerkklasse geniet wat ’n groep bejaardes by Ons Plek 
kom gee het, en die verkeersdepartement en brandweer se besoek – met sirenes 
en fl ikkerligte – was ook ’n gunsteling.

In die laaste kwartaal het die kinders net gestudeer en op die eksamen gefokus. 
Ons is geseën met twee tablette en ’n skootrekenaar wat die geleentheid gebied 
het om Wolkskool aan ons kinders bekend te stel. Dit het 
nuwe hoop gegee en al die kinders het hul studies meer 
entoesiasties aangepak.

Die naskoolsentrum se ure is verleng om kinders die 
geleentheid te gee om hul skoolwerk te hersien ter 
voorbereiding vir die eksamen. Ons het ook ’n klein, 
gesonde ete voorsien om hulle fi sies te versterk en ekstra 
breinkrag te verskaf. 

Die kinders het die vrugte van hul harde werk gepluk. 
Almal het geslaag en ons spog met mooi rapporte! 

Die naskoolsentrum se ure is verleng om kinders die 
geleentheid te gee om hul skoolwerk te hersien ter 
voorbereiding vir die eksamen. Ons het ook ’n klein, 
gesonde ete voorsien om hulle fi sies te versterk en ekstra 

Die kinders het die vrugte van hul harde werk gepluk. 

Ons laaste vakansieprogram was ’n bederf vir al die harde werk en ons het die 
geleentheid ook gebruik om nuwe vriende te nooi om Ons Plek Naboomspruit te 
besoek. Ons het die program eenvoudig maar prettig gehou en die kinders op die 
laaste dag bederf met ’n uitstappie na ’n plaas waar hulle die buitelewe geniet en 
Kersfees onder ’n groot vyeboom gevier het. Hulle het ’n roete met ’n skattejagkaart 
gestap, geswem en perdgery. Hulle het boomgeklim, krieket gespeel en dit geniet 
om net kind te wees.

Bedankings

Ons bedank graag al ons donateurs en vrywilligers. Ons is geseënd met ongeloofl ike 
skenkings en vrywilligers. Ons het swaarkry en hartseer gesien, maar die seëninge 
van die Here het ons gewys daar is hoop en liefde wanneer ons as ’n gemeenskap 
saamstaan en self verantwoordelikheid neem. 

Ons Plek Strand

Ons Plek Strand het in 2014 begin met 20 kinders in die naskoolsentrum en 7 in 
die voorskoolse klassie. Te danke aan talle netwerkvennote en die gemeenskap 
se bydraes, liefde, tyd, skenkings en omgee, is daar in 2022 omgesien na 10 
voorskoolse kindertjies tussen 3 en 5 jaar asook 88 kinders tussen 6 en 18 jaar by 
die naskoolsentrum. Ons verleen hulp met skoolwerk en bied ekstra klasse aan. 

Ons het tans sewe voltydse personeellede van wie drie in 2022 aangestel kon word 
te danke aan die gemeenskap se fi nansiële bydraes. Ons Plek Strand het ook sewe 
vrywilligers wat help met huiswerk, vakansieprogramme, kreatiewe aktiwiteite soos 
kunsklasse en toesig.

Die kinders ontvang elke dag ’n gesonde bord kos; dit word moontlik gemaak deur 
die skenkings van instansies en donateurs. Ons is veral dankbaar vir die Luxembourg 
Foundation wat die derde agtereenvolgende jaar R200 000 aan ons geskenk het. 
Ons Plek Strand bied ook arbeidsterapie, sielkundige ondersteuning, spelterapie 
en berading aan en evalueer kinders vir skoolgereedheid.

Samewerking tussen Ons Plek Strand en netwerkvennote het dit moontlik gemaak 
om ’n seun se koshuisgeld by HTS Drostdy in Worcester te betaal waar hy graad 
11 geslaag het. Ons het drie kinders se skoolfonds by skole vir leerders met 
buitengewone onderwysbehoeftes en 
graad R-laerskole betaal  en ons kon ook 
die eerste student uit ons gemeenskap se 
daaglikse kostes by die Universiteit van 
Stellenbosch dek. Dié student het haar 
onderwysstudies in 2022 voltooi.

Ons Plek Strand glo nie net aan onderrig 
vir kinders nie, maar ook aan onderrig vir 
volwassenes. Ons het twee van ons ouers 
se kursus in versorging by Masincedane 
in 2022 gefi nansier. Een dame het ’n 
permanente pos gekry by ’n plaaslike 
ouetehuis. Verder help ons ouers met 
lisensies, bestuurslesse en die opstel 
van CV’s om sodoende die gemeenskap 
se armoede te verlig. Ons Plek kon ook 
gedurende die jaar ons gesinne en die 
mense van Kay’s Karavaanpark bystaan 
met kospakkies. 

Ons Plek Strand 
bedank graag 
almal wat ons 

getrou ondersteun 
en in staat stel 

om van krag tot 
krag te gaan.

Ons Plek Suidkus

Hoogtepunte

Die jaar het afgeskop met ’n boeresportdag by Ons Plek Suidkus in Port Shepstone. 
Die ouers het die sport net soveel as die kinders geniet. Hulle gees was fantasties en 
hulle het geleer wat dit beteken om ‘n oggend saam met jou kind te spandeer. Baie 
vrywilligers is ook tydens die geleentheid gewerf.

Die Waarde vir Jesus-projek het die kinders geleer dat hulle waardevol is vir Jesus, dat 
hulle lyfi es ‘n tempel van Jesus is en dat dit nie reg is as enigiemand sommer aan jou 
lyfi e vat nie. 

Gymbo-kidz het vir die kleuters ‘n Paasboodskap en lekkergoed gebring en die 
paashaas het ook kom kuier.

Vir Moedersdag en Vadersdag is lootjies verkoop en die geld is gebruik om geskenkies 
vir die wenners van die gelukstrekking te koop.

Die komiteelede het vir die eerste keer saam met die Suidkus-tak aan ’n takprojek 
deelgeneem. Bande is tydens die Oppi Kus Musiekfees versterk en die komitee het 
dit geniet om as ’n span saam met die taklede fondse vir Helpende Hand in te samel.

Die kleuters was op ‘n uitstappie na die Nasionale Seereddingsinstituut (NSRI) in Shelly 
Beach waar hulle van waterveiligheid geleer het. Hulle weet nou wat om te doen 
wanneer hulle in ‘n swembad of in die see swem.

Pure Venom Reptielpark het vir die kleuters verskeie reptiele kom wys en hulle geleer 
wat hulle moet doen wanneer daar ‘n slang in die omtrek is.

Oupa-en-Ouma-dag was ons hoogtepunt van die jaar. Die kleuters se oupas en oumas 
het saam met hulle kleinkinders geverf en kon nie uitgepraat raak oor hoe heerlik die 
oggend was nie.

Ons jaarlikse konsert, gradeplegtigheid en opedag is ook altyd ’n hoogtepunt. Ons 
het afskeid geneem van ons graad RR-leerders, lekker “onder die see” konsert gehou 
en meer as 11 nuwe leerders vir 2023 gewerf.

Die kleuters kry maandeliks die geleentheid om te bak en brou. Hulle vier nasionale 
temadae soos Erfenisdag, Boomplantdag, Wêreld-wildlewedag en Wêreld-waterdag 
en het ook ’n lekker Kerspartytjie gehou.

Ongeveer 60 kinders was by die projekte betrokke.

Bedankings

Ons Plek Suidkus bedank graag die volgende instansie en persone:
• Komiteelede wat hulle tyd onbaatsugtig vir die skool en die kinders opoffer
• Tafelronde wat altyd bereid is om ten bate van Ons Plek met ander organisasies te 

onderhandel

Ons Plek  Volksrust

Hoogtepunte

Ons Plek Volksrust het 2022 met ’n hoogtepunt afgeskop: Ons het in Februarie na 
’n nuwe perseel naby die laerskool geskuif. Dié skuif het groot verligting gebring, 
want nou is ons naskoolkinders binne loopafstand van die skool af.

Een van die projekte wat ons aangepak het, was om saam met die Helpende Hand 
Volksrust-tak ’n manne-aand te hou. Die mans in die gemeenskap het lekker saam 
met Hannes Noëth gekuier en ons het die aand afgesluit met ’n vertoning deur 
Ricus Nel.

Ons Plek Volksrust het vir die eerste keer ’n gholfdag gehou. Die dag vol blou en 
oranje spelers was ’n groot sukses en die aand is met ’n ewe suksesvolle veiling 
afgesluit. Dit was vir ons ongeloofl ik om te sien hoe betrokke die gemeenskap by 
ons is.

Ons het besluit om fondsinsamelings te hou om ons fi nansies ’n hupstoot te gee. 
Ons het heerlike pannekoek, mieliebrakke (“corn dogs”), jaffels en hamburgers 
verkoop. Omdat ons pannekoek so gewild was, het ons op openbare aandrang vir 
ons laaste fondsinsameling weer pannekoek gebak.

Ons Plek Volksrust was ook betrokke by die Opkikkerfees in November. Dié 
ongeloofl ike projek bring mense bymekaar en gee die gemeenskap sommer nuwe 
lewe. Daar was baie stalletjies en die kerke het heerlike kos verkoop. Laer- en 
hoërskool-leerders het opgetree en die fees is afgesluit met ’n dans waar die 
gemeenskap hulle skoene uitgeskop en die vloer warm gedans het.

Ons laaste hoogtepunt was Ons Plek Volksrust se heel eerste konsert. Ons harte 
wou bars van trots toe ons die glimlagte op die dansende kinders se gesigte sien. 
Ons sien sommer baie uit na 2023 se konsert.

Bedankings

Ons het 2022 met 35 kinders en dankbare harte afgesluit. Ons boom het aanhou 
groei en ons takke se handjies raak al voller. Ons opregte dank aan almal wat in 
2022 by al die projekte betrokke was.

Ons sien daarna uit om in 2023 weer hande te vat sodat Ons Plek Volksrust se 
boom kan aanhou groei. Dankie vir elke persoon se omgee en ondersteuning.

Ons Sentrlum
Ons Sentrum is Solidariteit Helpende Hand se terapie-sentrum in Pretoria-Noord 
waar kindertrauma hanteer word.  Hier lewer ons onmisbare terapeutiese dienste 
aan behoeftige kinders en hul ouers. Ons bied ouerleidinggroepe aan vir die ouers 
van kinders wat terapie ontvang, maar ook vir ouers wat deur ander maatskaplike 
organisasies na ons verwys word. Die resultaat is kinders wat na trauma emosioneel 
gesond word sodat hulle in die toekoms ‘n bydrae in hul gemeenskappe kan lewer.

Hoogtepunte

Ons het sewe suksesvolle vakansieprogramme met ‘n terapeutiese grondslag vir 
ons kinders aangebied.

Ons het weekliks ongeveer 83 kinders en hulle gesinne bygestaan.
Sewentien ouers het ons ouerleidingsprogram suksesvol voltooi.

Ons het 69 kleuter- en laerskoolonderwysers opgelei in die hantering van moontlike 
fi siese en seksuele mishandeling van kinders.

Ons het twee keer by die skool gepraat oor die waarde van meisie-wees en 102 
bemoedigende boodskappies deur die loop van die jaar na 200 tienermeisies 
uitgestuur as deel van die HelpHetta-projek.

Bedankings

Ons bedank graag ons donateurs:

Goldsmith & 
Papenfus Trust

Louw Middel

Louis du Toit

Zone Offroad

Solidariteit   Helpende  Hand Streke
Wat ’n geseënde en voorspoedige jaar was 2022 nie vir die streke en takke nie! As 
deel van die Gemeenskapsontwikkeling-afdeling (GO) lê ons ons daarop toe om 
met vrywilligers en netwerkvennote sterk, gesonde gemeenskappe te bou. 

In 2022 het ons gewoeker met 155 takke bestaande uit 1 119 vrywilligers en 48 
dorpsverteenwoordigers reg oor die land. Ons vrywilligers is ons hande en voete 
in ons gemeenskappe. Hulle het projekte ter waarde van R8 905 359 op grondvlak 
aangepak. 

Vanjaar is die Platinum-streek gestig; ons het dus nou altesaam 13 streke. Die streke 
het projekte ter waarde van R21 946 646 uitgerol. Die takke en streke saam het 
R4 555 151 aan gemeenskapstudiefondse spandeer. 

Ons bedank graag almal wat in 2022 op een of ander manier ’n hand bygesit het 
om ’n verskil te maak in hul plaaslike gemeenskappe. ’n Spesiale dankie aan ons 
vrywilligers wat met hulle harte, gawes en tyd woeker om voorspoed in hul dorp 
of woonbuurt te verseker.

Lekker lees aan die nuusbrokkies uit ons 13 streke. 

Wes-Kaap

Hoogtepunte

Ons het vir die eerste keer hierdie jaar die 
spoednetwerkgeleenthede gereël. Verskeie 
organisasies en besighede is uitgenooi om hulle 
instansies binne 10 minute aan die teenwoordiges 
bekend te stel. Ongeveer 150 instansies het die 
vier geleenthede in die Wes-Kaap bygewoon en 
ons het baie positiewe terugvoer daaroor ontvang.

Ons streek het in 2022 ons tweede 
gholfdag by De Zalze Gholfklub gehou 
met die doel om fondse te werf vir ons 
studiefonds. Dit was ’n groot sukses en 
ons het meer as R80 000 wins gemaak. 

Ons het twee damestees in die streek gehou om fondse vir die Wes-Kaap se 
studiefonds in te samel – een buite Stellenbosch en een in Mosselbaai. Verskeie 
takke het deelgeneem en self ook tafels geneem. Ongeveer 600 dames het die 
geleenthede bygewoon en ons het ongeveer R50 000 ingesamel.

Vir die eerste keer kan die Wes-Kaapstreek se studiefonds meer as 100 studente 
met ’n studielening help. Dit is ’n groot mylpaal vir ons streek. ’n Totale bedrag van 
R3 miljoen is beskikbaar vir 102 studente om in 2023 te gaan studeer. 

ons het baie positiewe terugvoer daaroor ontvang.

Die Wes-Kaap het in 2022 hul derde veldmark gehou met die doel om aan entrepreneurs 
’n geleentheid te gee om hulle produkte te bemark en aan die publiek bekend te stel. 
Daar was 65 uitstallers en dit is deur ongeveer 2 000 mense bygewoon. Ses opkomende 
kunstenaars het ook tydens die geleentheid opgetree. Verskeie takke het ook stalletjies 
gehad en produkte verkoop vir fondsinsameling.

Klein bewegings het ’n groot impak op onder andere bejaardes se balans. As uitvloeisel 
van die Seniors in Aksie-program wat reg deur die streek aangebied is, het die Stilbaai- 
en Riversdal-tak daarom drie swaaibankies by tehuise vir bejaardes opgerig. Dit was 
terselfdertyd ’n werkskeppingsgeleentheid vir die bejaarde wat die bankies gemaak het.

Bedankings

Ons bedank graag al ons vrywilligers, donateurs en netwerkvennote vir hul bydrae 
tot ons sukses in 2022.

Oos-Kaap en  KZN-Suid

Die Oos-Kaap- en KwaZulu-Natal-Suid-streek bestaan uit die hele Oos-Kaap en 
KwaZulu-Natal tot by Umdloti en Mooirivier in die noorde. Talle uitdagings as 
gevolg van natuurrampe en mensgemaakte moeilikhede kon nie keer dat die streek 
groei of dat Helpende Hand se strukture fl oreer nie!

Hoogtepunte

Hoogtepunte sluit goeie netwerkgeleenthede in soos Helpende Kerke- en sake-
ontbyte asook bemarking tydens gholfdae waar verhoudings gebou en versterk is. 
Saam kon ons die krag van die gemeenskap beleef tydens al hierdie uitdagings wat 
in 2022 oorkom moes word. 

Goeie fondsinsamelingsprojekte met onder andere kunstenaars soos Fatman, 
Steve Hofmeyr en “Queen” het verseker dat die takke se gemeenskapstudiefondse 
aangevul is. Skole het gebaat by die HelpHetta-program wat dogters bemagtig om 
gesonde keuses te maak. Drie versorgers is in Port Elizabeth opgelei en is nou 
selfonderhoudende engele wat na ouer persone omsien.

Ouer persone is op ’n volhoubare 
manier bygestaan met die Kuier, 
Klets en Kielie die Spiere-projek 
wat die verouderingsproses met 
bewegings probeer vertraag. Laer- 
en hoërskoolleerders is bygestaan 
met skryfbehoeftes, busvervoer, 
koshuisfooie en arbeidsterapie om 
te verseker dat hulle ’n behoorlike 
opvoeding kry. Kultuurgeleenthede is 
geskep waar jonk en oud meer van die 
Afrikaner-geskiedenis kon leer.

Sewentien gemeenskapstudiefonds-
komitees het studielenings ter waarde 
van R499 000 aan 24 studente toegeken. 
Altesaam 204 streek- en takprojekte ter 
waarde van R1 119 900 is geloods. Die 
Ons Winkels in die streek het van 15 in 
2021 gegroei tot 18 in 2022. Hulle maak ’n 
reusebydrae tot projekte, die aanstelling 
van maatskaplike werkers en studiefondse.

Bedankings

Soms staan woorde in die pad van dit 
wat ons regtig wil sê, en soms is dit net 
nie genoeg om ons gedagtes te deel of 
ons liefde oor te dra aan ons vrywilligers, 
ondersteuners en donateurs nie. Maar 
weet dat hierdie streek waardering het 
vir elke liewe een se bydrae tot ons 
sukses. Julle omgee in 2022 beteken 
vir ons meer as wat julle ooit sal besef! 
Mag 2023 net so geseënd wees.

Mpumalanga en  KZN-Noord

Hierdie sonnige streek strek van Mpumalanga tot in die noorde van KwaZulu-Natal. 
Ons is geseënd met 29 takke, 213 taklede en 9 dorpsverteenwoordigers. Ons het twee 
Ons Spreekkamers – een in Witbank en een in die Laeveld – ’n Ons Plek in Volksrust en 
16 Ons Winkels.

Hoogtepunte

Ons is trots daarop dat ons in 2022 ’n totaal van 426 projekte geloods het. Daarvan was 
115 streeksprojekte en 311 takprojekte.

Ons het ons tweede Ons Spreekkamer in die Laeveld geopen en Ons Plek Volksrust het 
’n naskoolsentrum bygekry en talle projekte suksesvol voltooi.

Ons streek het uitgebrei met die aanstelling van twee maatskaplike werkers en ’n streeks- 
administratiewe beampte, wat ons kapasiteit baie vergroot. Ons streekspersoneel bestaan 
nou uit ses lede, insluitend ’n streeksorganiseerder, assistent- streeksorganiseerder en 
kliëntediensbeampte.

Die Seniors in Aksie-program is met groot sukses in Hendrina en St Lucia aangebied 
en die bejaardes sien opgewonde uit na die weeklikse sessies. Reg deur die streek is 
Boesemvriendinne fl uks aan die brei, hekel en briefi es skryf vir KANSA. Die Speldekussing-
projek het dogters van 7 tot 12 jaar met naaldwerkvaardighede toegerus en hulle het 
reeds hul eerste rokkies self gemaak. 

Ons studente en opleiding is steeds die hartklop van die streek, en ’n bedrag van 
R1,9 miljoen is ingesamel vir 63 voornemende studente vir 2023. Die streek se doelwit 
vir 2022 was om vennootskappe in die gemeenskap te versterk en SHH se voetspoor te 
verbreed. Alhoewel dit ’n uitdagende jaar was, is ons trots op en verstom oor die groei wat 
ons beleef het. Ons het talle nuwe vennote bygekry en verskeie ondersteuningsgroepe 
begin.

Bedankings

Ons bedank graag ons donateurs vir skenkings in allerlei vorme, insluitende voedsel soos 
vleis, groente en piesangs, en noodprodukte en ruim fi nansiële donasies van meer as 
R1,6 miljoen. Ons is ook dankbaar vir die strukture wat beskikbaar gestel is vir 
noodgebruik, en vir kundigheid en vaardighede wat ter versterking aangebied is. 

Mpumalanga- en KZN-Noord-streek is deur God geseën met hoop en die wil om self te 
doen.

Vrystaat

Hoogtepunte

Om projekte uit te sonder, is moeilik, maar 
hier volg ’n paar wat vermelding nodig het.

Wanneer die gemeenskap hulle kinders 
wil laat studeer, dan reël jy ’n dans! Beth-
lehem-tak het aan die werk gespring en 
in September ’n praggeleentheid aange-
bied. Die dans is gehou by ’n aftreeoord 
wat inkomste uit die verhuring van die 
saal verdien het. Daar is tot laat die aand 
geskoffel en die fondse wat ingesamel 
is, het ons studiefonds tot R75 000 op-
gestoot! ’n Student gaan in 2023 met dié 
fondse onderwys studeer. 

Wanneer die mooiste maand aanbreek, 
loods ons ’n streeksprojek in die vorm van 
’n lentetee en modeparade in die prag-
tige tuin by die Bloem Shelter vir vroue 
en ons betrek die dames wat daar woon. 
Ons Bloemfontein-takke en die twee Ons 
Winkels was ook betrokke. Inwoners kon 
vir hulle uitrustings by die Ons Winkels 
gaan kies en die loopplank daardie Sater-
dag met selfvertroue betree.

Die versnaperinge was uit die boonste 
rakke, die skuiling baie netjies en die 
tuine pragtig versorg – iets om baie 
trots op te wees. Ons is baie dankbaar 
vir die werk wat die Bloem Shelter doen 
en vir die gemeenskap wat met hulle 
hande vat.

Ons streek is ook betrokke by die 
nasionale projekte en het tassies gepak, 
HelpJag-vleis uitgedeel, HelpHetta-
produkte versprei en Kosblikkie-skole 
ondersteun. Takke bak pannekoek, 
reël skietdae, bemagtig kinders deur 
koshuisfondse te betaal, help leerders 
met huiswerk en lei versorgingstudente 
op om ’n blywende verskil te maak in 
ons gemeenskappe.

Bedankings

Genade is ’n woord wat maklik gebruik 
word maar wat die Vrystaat se werk-
saamhede in 2022 werklik opsom. Indien 
jy hier lees, in die Vrystaat woon, en ons 
hand wil vat: Hier’s my hand!

Normaliteit, asemhaal sonder maskers, sterk gemeenskappe, groei en genade ...

Bostaande som 2022 op. Ons kon weer by ons mense uitkom en projekte aan die 
gang kry. Ons is verstom oor wat ons 30 takke en dorpsverteenwoordigers vermag 
het en oor ons vrywilligers se veerkragtigheid.

Noordwes

Taklede, vrywilligers en dorpsverteen-
woordigers se hande staan vir niks ver-
keerd nie; almal is aktief besig in hulle ge-
meenskappe. Ses kinders se lewens is op 
’n volhoubare wyse positief beïnvloed deur 
bystand met takfondse en die Bemagtig ’n 
Kind-projek.

Potchefstroom het die voorreg gehad 
om die eerste Geesfees ten bate van 
die StopHonger-projek aan te bied. Ons 
nasionale projekte maak elkeen op sy beurt 
’n volhoubare verskil in iemand se lewe. 
HelpJag skenk 560 kg vleis in die streek, 
HelpHetta voorsien sanitêre ware aan 269 
skooldogters, en 149 graad 1-leerders word 
deur die Skooltassie-projek in staat gestel 
om hul skoolloopbaan op ’n gelyke voet 
met ander te begin. Boesemvriendinne 
skenk borsprosteses aan 120 dames en die 
streek se vier studiefondse ken ’n totale 
bedrag van R80 000 aan studente toe.

Bedankings

Ons is opreg dankbaar vir elke taklid, vrywil-
liger, dorpsverteenwoordiger, ondersteuner 
en donateur se bydrae deur die jaar. Julle 
maak Helpende Hand Noordwes sterker 
deur julle hande te gee.

Twee nuwe personeellede is in Noordwes aangestel: Marna Swanepoel as streeks- 
maatskaplike werker en Suzanne de Swardt as streeksorganiseerder. Omdat hulle die 
streek moes leer ken, het hulle in Julie saam met Benette Welman, hoof van Streke en 
takke, en Christia Potgieter, hoof van Maatskaplikewerkdienste deur die streek getoer.

Hoogtepunte

Noord-Kaap 

2022. Ons asem in … Ons asem uit ... Die Here het ons waarlik gedra.

In Januarie 2022 is twee streeks- maatskaplike werkers aangestel: Rika Beetge en 
Somé Ferreira. Hulle is onderskeidelik verantwoordelik vir maatskaplike sake in die 
noorde en suide van die provinsie. Die streekspersoneel bestaan dus tans uit vier 
lede, insluitend Madeleine Swanepoel, streeksorganiseerder, en Sunet van der Merwe, 
kliëntediensbeampte. 

Hoogtepunte

Nuwe momentum is vroeg reeds gebou met tak- en streeksprojekte, insluitend 
fondsinsamelings vir die nuut gestigte Vaalharts-gemeenskapstudiefonds en die 
bestaande Kimberley Diamant-studiefonds. Skaapkoppe en afvalpotte word geëet 
met die hoop op genoeg fondse om meer studente met rentevrye studielenings vir 
tersiêre studies te kan ondersteun. Saam met die Kuruman Gemeenskapstudiefonds 
het die Noord-Kaap tans drie gemeenskapstudiefondse. Dit was voorwaar ’n voorreg 
om sewe studente met ’n totale bedrag van R316 843,30 uit die onderskeie fondse by 
te staan. Met die oog op die groeiende nood onder ons studente sal die streek in 2023 
weer fondse werf ten bate van die studiefondse. Ons moedig gemeenskappe aan om 
deel te neem aan die projekte. Persone wat fi nansiële skenkings maak, kan aansoek 
doen vir ’n Artikel 18A-sertifi kaat. Hierdie projek lê ons werklik na aan die hart, want 
dit is volhoubare gemeenskapsontwikkeling. 

In 2019 het die eerste Ons Winkel in die streek sy deure in Upington oopgemaak. 
Teen die einde van 2022 is daar ’n Ons Winkel in Upington, Postmasburg, Hopetown, 
Kuruman en Springbok en twee in Kimberley. Ons Winkel Warrenton moes ongelukkig 
sy deure sluit, maar die fokus verskuif nou na Hartswater wat een van Warrenton se 
grootste voedingsbronne was. Ons hoop ook om winkels in Colesberg en Barkly-Wes 
te open. Die toename in Ons Winkels het dit vir ons moontlik gemaak om die twee 
nuwe maatskaplike werkers aan te stel. Die winkels dra ook by tot die streeksfonds 
wat aangewend word vir streeksprojekte met die oog op die ontwikkeling van en 
bystand aan ons fokus-groep, naamlik kinders, bejaardes, persone met gestremdhede 
en gesinne in nood.

Wintermaande bied sy eie uitdagings. Die koue vererger emosionele armoede, en 
angs en depressie neem baie toe tydens dié seisoen. Daarom is dit belangrik om in 
die winter uit te reik na veral ons bejaardes. Die streek het legio tehuise vir ons jeug-
van-gister in die noorde en suide van die provinsie besoek om hoop te bring; hulle 
moet weet dat hul nie deur die samelewing vergeet is nie. Die projekte het Woord- en 
sangbediening ingesluit asook ’n terapeutiese sessie met óf ’n arbeidsterapeut óf ’n 
fi sioterapeut wat die besoeke meegemaak het. Dankie aan elkeen van hulle!

Ebenhaezer – tot hier het die Here ons gedra.

Tussendeur neem ons ook deel aan die nasionale projekte soos HelpJag, die Tassie-
projek, die Kosblikkie-projek, HelpHetta, Boesemvriendinne en ander. HelpJag het 
’n baie suksesvolle gholfdag in Kimberley aangebied in samewerking met die Kriek 
Wildlife Group en nagenoeg R300 000 ingesamel. Die Wil om te Help-funksie bring 
hulde aan ons gemeenskapswerkers in hul onderskeie velde, en Tanya van der Walt 
het ’n spesiale toekenning ontvang vir die werk wat sy plaaslik verrig. Die Solidariteit 
Beweging het ook ’n opedag aangebied vir skoliere, studente en gemeenskapslede 
om hulle bewus te maak van wat ons alles onder een sambreel bied. 

Dit is verblydend om die toename in vrywilligers, dorpsverteenwoordigers en 
takke te sien. Nuwe toevoegings sluit onder meer Colesberg, Kathu, Christiana en 
Griekwastad in. Die jaarlikse streeksvergadering was weer ’n spesiale geleentheid en 
is bygewoon deur lede van Jan Kempdorp, Hartswater, Kathu, Colesberg, Kimberley, 
Griekwastad en Christiana. Die gasspreker was mnr. Appie Pienaar, fi nansiële hoof 
van die Solidariteit Beweging. Uitvoerende komiteelede van Solidariteit Helpende 
Hand wat die geleentheid bygewoon het, was onder meer mnr. Hannes Noëth, 
uitvoerende direkteur, en me. Christia Potgieter, hoof van Maatskaplikewerkdienste. 
Ons gasheer vir die oggend was Yonder en ’n bemagtigingsaktiwiteit is aangebied 
oor hoe persone met gestremdhede persone daarsonder bemagtig. 

Bedankings

’n Opregte woord van dank aan ELKE helpende hand. Die Noord-Kaap is taai en 
moeilik en met tye ongenaakbaar. Dit is egter ook ’n streek met mense van onskatbare 
waarde. Juis omdat swaarkry aan ons menswees vaskleef, is ons harte altyd oop om 
diensbaar te wees. Ons sê dankie aan elke donateur, ondersteuner, vrywilliger, taklid 
en dorpsverteenwoordiger asook alle instansies en netwerkvennote wat ons hande vat 
om die wiele aan die rol te hou, sodat ons volhoubare strukture kan skep vir `n beter 
toekoms.

Ebenhaezer – tot hiertoe het die Here ons gedra. Ons is dankbaar. 

Wes-Rand en  Vaaldriehoek

Hoogtepunte

2022 was die eerste jaar wat ons na 
Covid-19 betree het sonder enige 
beperkings en ons moet bieg: Dit was 
vreemd, want ons het sedert 2020 
gewoond geraak aan die nuwe normaal. 
Streekspersoneel en vrywilligers 
het die Helpende Hand-kongres en 
streeksvergaderings terdeë geniet – nie 
net die samekoms nie, maar so ook die 
energie wat elkeen daaruit kon tap. Dit 
het ons weer ‘n huppel in ons stap gegee.

Tydens ‘n besoek aan ‘n tehuis vir 
bejaardes is dit onder Roodepoort-tak se 
aandag gebring dat ‘n bejaarde ’n paar 
maande tevore geval en seergekry het. 
Hy het ure lank om hulp lê en roep voordat 
iemand hom gehoor het. Die tak het vier 
tehuise vir bejaardes geïdentifi seer en 
aan elke inwoner ‘n fl uitjie oorhandig wat 
hulle aan hulle gewrigte kan vasmaak 
sodat hulle daarop kan blaas vir hulp as 
hulle seerkry.

Vroeg in Januarie het die Wes-Rand 
Motorfi ets-tak 199 skooltassies onder 
skole in die streek versprei.

Vanderbijlpark-tak het bejaardes vir 
Kersfees bederf met ‘n heerlike bord kos 
en nagereg. IFM het vermaak verskaf en 
die bejaardes het selfs geskoffel. Die dag 
is afgesluit met ‘n bederfpakkie, geskenk 
en handgemaakte kniekombersie vir 
elkeen.

Centurions Motorcycle Club het gevra dat 
daar in 2022 nie net speelgoed ingesamel 
moet word nie maar ook skryfbehoeftes, 
sanitêre ware, niebederfbare voedsel en 
toiletware. Die goedere ter waarde van 
R80 000-R90 000 wat hulle ingesamel 

het, is deur die Vanderbijlpark-tak onder vier skole in die gemeenskap verdeel wat 
dit aan hulle behoeftige leerders verskaf het. Ongeveer 650 motorfi etse het die 
insameling ondersteun.

Ons het drie laerskole in die Vaaldriehoek waar boeliegedrag ’n probleem is saam 
met AfriForum besoek en ongeveer 2 000 kinders met die antiboelie-veldtog bereik.
Vyf en twintig vrywilligers is opgelei om die Seniors in Aksie-program aan te bied en 
hulle is gereed om in Januarie 2023 met die Kuier, Klets en Kielie die Spiere-projek 
by tehuise vir bejaardes te begin.

Ons het baie sterk gefokus op netwerkbesoeke aan organisasies, besighede, kerke en 
skole om goeie verhoudinge met hulle te bou ter bevordering van die gemeenskappe.

Die streek het sy eerste gholfdag ten bate van die streekstudiefonds gehou. Dit het 
ons in staat gestel om ses studente by te staan met ’n totaal van R150 000.

Ons Plek Horison het in Februarie 2022 geopen met 13 kinders en ons het die jaar 
afgesluit met 20. Die 20 kinders het altesaam 119 onderskeidings behaal. 

Die streek het sy eerste Helpende Kerke-ontbyt in Roodepoort gehou. Dit is deur 
30 persone van verskillende denominasies bygewoon en die teenwoordiges het 
netwerke gebou en idees uitgeruil.

Die Versorgingsopleiding is die eerste keer in Krugersdorp aangebied vir vyf studente.

Met die bogenoemde projekte is 3 163 mense bereik en gehelp.

Bedankings

Ons bedank graag al ons vrywilligers wat ons hande en voete in die gemeenskappe 
is. Baie dankie vir julle bereidwilligheid om Helpende Hand in die gemeenskap te leef 
en so ‘n volhoubare en onmisbare verskil in julle gemeenskappe te maak. 

Baie dankie ook aan elke donateur en ondersteuner wat in ons glo en hard saam met 
ons werk om ons gemeenskappe te versterk. Wes-Rand- en Vaaldriehoek-streek sien 
uit na 2023.

Oos-Rand

Hoogtepunte

Oos-Rand-streek het die jaar afgeskop 
met ’n skolekompetisie. Ons het skole reg 
oor die Oos-Rand besoek en die kinders 
gemotiveer om iets in die gemeenskap 
terug te ploeg deur klere vir Ons Winkels 
te skenk. Die skenkings help ons om 
studiefondse te stig. Ons ondersteun 
reeds vyf studente met die som van 
R267 000 en ons het ’n addisionele fonds 
gestig – die Amanda Zeelie Studiefonds 
ter waarde van R100 000.

Ons neem deel aan die nasionale pro-
jekte en het 250 tassies gepak en onder 
graadeens versprei sodat hulle hul skool-
loopbaan met opgewondenheid kon be-
tree. Ons het kinders aan die Oos-Rand 
met 11 310 kg vleis gevoed. Te danke 
aan die HelpHetta-projek kon ons 996 
pakkies sanitêre ware onder dogters aan 
die Oos-Rand versprei. 

Die Oos-Rand-streek het vier nuwe takke 
gestig en 503 ere-ondersteuners gewerf. 
Ons reël dat elke geleentheid waar sertifi kate 
aan van ons ere-ondersteuners oorhandig 
word spesiaal is. Ons is trots daarop dat ons 
153 nuwe Helpende Hand-ondersteuners 
kon werf wat elke maand hul bydrae maak 
om armoede te verlig, verbreek en voorkom. 
Ons het twee suksesvolle streeksvergader-
ings gehou waartydens ons die vrywilligers 
gemotiveer en bemagtig het om maatskap-
like gemeenskapsontwikkeling suksesvol 
te kan uitvoer. Ons Plek Kempton Park is in 
2022 geopen en die kinders kan daar lekker 
lag, leer en speel. Ons het ’n inbraak by ons 
streekkantoor in Kempton Park met ’n ver-
lies van meer as R1,2 miljoen oorleef, maar 
is weer geseën met wonderlike donasies. 

Ons het 15 gholfdae vir bemarkingsdoelein-
des bygewoon en ons eerste gholfdag vir 
fondsinsameling geloods. Ons het 16 vry-
willigers vir die Seniors in Aksie-program 
opgelei, ’n melktertkompetisie vir senior 
burgers gehou en 581 maatskaplike navrae 
en hulpversoeke hanteer. Ons het bejaardes 
bederf met Kersgeskenke ter waarde van 
R1 200 per geskenk. Met ons Wil om te 
Help-projek het ons 48 maatskaplike werk-
ers, onderwysers en leraars gemotiveer en 
met opleiding bemagtig. Ons vat hande 
met 142 netwerkorganisasies in die streek 
en loods projekte en programme ter waarde 
van R5 791 713 om ons gemeenskappe te 
ondersteun.

Bedankings

Ons dank die Here vir al die geleenthede om 
daagliks ’n verskil te maak. Ons bedank ook 
graag elke donateur en ondersteuner wat 
bereid is om ons fi nansieel te ondersteun. 
In besonder wil ons ons vrywilligers bedank. 
Sonder julle hande is ons NIKS. 

Met Hart, in Krag, tot Hoop! 

Pretoria

Helpende Hand Pretoria-streek 
het die jaar begin met ’n voltydse 
streeksorganiseerder en maatskaplike 
werker asook ’n kliëntediensbeampte 
wat ons met Sentraal-streek deel. 
Ons het 13 takke, ’n Ons Plek in 
Derdepoort, ’n Ons Sentrum in 
Pretoria-Noord en vyf Ons Winkels. 
Met die herverdeling van streke en 
die aanstelling van jeugorganiseerders 
het die personeel gegroei tot twee 
maatskaplike werkers wat met Sentraal 
en Pretoria-Oos-streek gedeel word, 
twee interne jeugorganiseerders, ’n 

kliëntediensbeampte wat met Sentraal-
streek gedeel word, sewe Ons Winkels 
en 15 takke. Die Groter Pretoria-streek 
is aangewys as die Ons Winkel-streek 
van die jaar.

Hoogtepunte

By die Ons Sentrum word ’n deel van 
die perseel gebruik om onder andere 
opleiding aan te bied. In 2022 is 24 
versorgers daar opgelei. Ons het vir die 
eerste keer begin met rekenaaropleiding 
en ons eerste drie studente het die 

opleiding suksesvol voltooi. Een van ons studente het nog voor die opleiding 
voltooi was ’n permanente werk gekry en was oorstelp van dankbaarheid. Ons het 
tans slegs drie rekenaars wat vir die doel gebruik kan word.

Gedurende die skoolvakansies is leierskapsontwikkeling spesifi ek vir seuns 
aangebied. Ons het 15 seuns by ons graad 10- en 11-leierskapsontwikkeling gehad en 
die seuns het vaardighede soos basiese motorwerktuigkunde, sweiswerk en basiese 
elektriese vaardighede aangeleer. By die graad 8- en 9-leierskapsontwikkeling 
vir seuns was daar 13 seuns. Hulle het ’n bietjie geskiedenis en kaartwerk 
geleer, persoonlikheidstoetse ondergaan en ’n toer deur Sol-Tech gedoen. Die 
leierskapsontwikkeling vir graad 7-seuns was gefokus op voorbereiding vir die 
hoërskool en basiese vaardighede soos hoe om ’n vuur te maak en motorbande 
om te ruil. 

Die streek het tans agt gemeenskapstudiefondse en het 15 studente gehelp met ’n 
totale bedrag van R636 350.

Al die nasionale projekte is sover moontlik deur die streek ondersteun. Vyf van 
ons Kosblikkie-kleuterskole is ook verder bederf met ’n Handjievat-dag waar die 
kleuters nie net lekker smulhappies ontvang het nie, maar ook geleer het hoe om 
teen boelies op te staan en om nie ’n boelie te wees nie. Die Seniors in Aksie-
program is suksesvol deur een tak uitgerol en die volle Kuier, Klets en Kielie die 
Spiere-projek is oor 20 weke uitgerol. 

Bedankings

Hiermee wil ek graag alle vrywilligers bedank dat hulle ander in nood bystaan. Die 
grootste dank gaan aan ons Hemelse Vader wat ons vir nog ’n jaar gespaar het en 
wat ons die krag gegee het om te doen wat gedoen moet word.

Pretoria-Oos
Wat ’n wonderlik geseënde jaar was 
2022 nie vir die Pretoria-Oos-streek nie. 
Ons harte is gevul met dankbaarheid. 

Hoogtepunte

Ons is dankbaar ons kon in 2022 
studente vanuit ons streek en takke se 
gemeenskapstudiefondse ondersteun 
met rentevrye studielenings ter waarde 
van R110 000. Daar is baie hard gewerk 
om fondse in te samel om hierdie 
studielenings moontlik te maak. Die 
Cappuccino’s-tak het ’n baie suksesvolle 
funksie by AfriForum Teater aangebied 
met Christiaan Snyman as kunstenaar. Die 
Hoopdraers-tak het ook ’n suksesvolle 
funksie by die Barnyard gehou om 
studente te ondersteun. 

Ons is dankbaar vir elke vrywilligerhand 
wat vanjaar wonderlike projekte 
gedryf het. Die vrywilligers van die 
Cappuccino’s-tak het onder andere 
’n baie suksesvolle projek by ’n skool 
in Pretoria-Oos uitgerol. Die doel van 
die projek was om die skool se 24 
koshuisleerders op ’n holistiese vlak te 
ondersteun met weeklikse besoeke en 
’n program wat aandag gee aan elke 
aspek van hul menswees. Die Moreleta-
dorpsverteenwoordigers brei die projek 
uit deur die leerders ook te ondersteun 
met huiswerkhulp. Die tak rol ook die 
Seniors in Aksie-program baie suksesvol 
uit by Die Blommefonds-aftreeoorde.

Ons ploeg verder terug in die lewens van 
ons seniors en persone met gestremdhede. 
’n Heerlike boeresportdag is by Brooklyn 
Care aangebied met die doel om pret 
te verskaf aan die seniors saam met hul 
kinders en versorgers. Ons het ’n bobaas-
melktertkompetisie gehou om te sien 
watter senior burgers in Pretoria-Oos 
die beste melktert kan bak. Ons het ook 
Kungwini Welfare Organisation ondersteun 
met ’n heerlike potjiekoskompetisie en 
pretdag vir die inwoners. 

Om so ’n bietjie terug te ploeg in ons 
vrywilligers, het Lynette Beer vir ons ’n 
werkswinkel aangebied oor die kleure 
van jou persoonlikheid. Sy het ons soos 
altyd laat skaterlag maar ook beter 
begrip en waardering vir mekaar geskep.

Bedankings

Ons is dankbaar vir elke skenker aan 
Ons Winkel Pretoria-Oos wat bygedra 
het tot die winkel se rekord-inkomste. 
Ons is ook dankbaar vir elke donateur 
en vrywilliger wat ons streek laat fl oreer 
en dit vir ons moontlik maak om ’n 
gemeenskapsontwikkelingsvoetspoor in 
Pretoria-Oos te laat. 

Met dankbare harte sluit ons 2022 af en 
gaan die nuwe jaar binne met ’n wonderlike 
vooruitsig om ons gemeenskap verder te 
ontgin en voorspoed te verseker. 

JAARVERSLAG 2022 63



Sentraal
Die gemeenskap van Centurion en Pretoria-Wes is die aktiefste areas in die Sentraal-
streek. Sentraal-streek is bevoorreg om ’n supertak in Centurion te hê wat fenomenale 
werk doen om mense in die streek se lewens te verander. Die tak diens drie studiefondse 
en het reeds verskeie werkskeppingsprojekte geïmplementeer.

Hoogtepunte

Sentraal-streek het die volgende nasionale projekte ondersteun: Tekkies & Toks, die 
LIG-konsert, HelpJag, HelpHetta, Boesemvriendinne, Bemagtig ’n Kind en Seniors 
in Aksie. Sentraal-streek het ook meer as 1 000 bejaardes as ere-ondersteuners 
geregistreer. “Auntie” Catherine is op 101 die oudste persoon.

Centurion is geseënd met puik skole wat ’n ongeloofl ike rol speel in hulle onderskeie 
gemeenskappe en nood met groot sukses aanpak. Skole het baie sterk interne 
maatskaplike en ondersteuningsprogramme in hulle gemeenskappe en ons is dankbaar 
om hulle as netwerkvennote te hê.

Centurion-Wes spog met ’n sterk gemeenskapsforum waar verskillende entiteite hande 
vat om voorspoed te verseker.

Buiten die ondersteuning van nasionale projekte het ons ook verskeie opleidingsessies 
gehou, byvoorbeeld oor die hantering van fi nansies, entrepreneurskap en die Seniors 
in Aksie-program.

Kospakkies is verskaf aan gesinne wat deur ons streeks- maatskaplike werkers 
geassesseer is met die oog daarop om die gesinne holisties te ondersteun. Die streek 
het ook die ander skenkings wat ons ontvang het versprei na organisasies en instellings 
in ons omgewing om ook op hierdie wyse ons gemeenskap te versterk.

Die twee Ons Winkels in Centurion is voorlopers op die gebied en het ook gehelp dat 
die Groter Pretoria-streek aangewys is as die Ons Winkel-streek van die jaar.

Bedankings
Ons bedank graag al ons donateurs en elkeen wat help werk het.

Sentraal Limpopo

Dis lekker om terug te kyk op ’n jaar van 
hoendervleis-oomblikke, uitdagings wat 
as hoogtepunte uitgedraai het, positiewe 
groei en lewens wat volhoubaar verander 
is. Selfs naelbytoomblikke en “ek weet 
nie hoe ons hierdie gaan regkry nie”-
oomblikke word met deernis onthou, 
want ons het deurgedruk, uitgehou, hard 
gewerk, planne gemaak en dit reggekry.

Hoogtepunte

Limpopo-streek het nou amptelik 
vyf personeellede, ses winkels, ’n 
streekkantoor en ’n Ons Plek. Ons het 11 
takke oor die provinsie en is betrokke by 
netwerkvennote in nog vier dorpe. Ons 
takke het 93 projekte ter waarde van 
R952 000 suksesvol afgehandel in 2022 
en ’n verdere 98 projekte ter waarde van 
amper R1,4 miljoen is deur die streek 
aangepak.

Ons Plek Naboomspruit het sy deure 
amptelik in Augustus oopgemaak en 
bied reeds smiddae ’n veilige hawe met 
uitstekende sorg en onderrig vir 27 
laerskoolleerders. Hierdie projek was 
een van daardie lugkasteeldrome wat te 
groot gevoel het om ooit waar te word, 
maar weens die dringende nood het ons 
hom in geloof begin. Stap vir stap het 
die legkaartstukkies op kosbare wyse 
inmekaargepas en uiteindelik gelei tot 
’n projek wat amper op R500 000 staan. 
Sowat tweederdes van die fondse het uit 

die Naboomspruit-gemeenskap gekom. Die 
lugkasteeldroom is nog nie klaar gebou nie 
en daar bly altyd uitdagings, maar ons is nie 
meer bang of onseker nie, want ons weet hoe 
baie vermag kan word met geloof, harde werk 
en hande vat.

Letsitele-tak het ons hierdie jaar uitgeboul met 
hul jaarlikse wynveiling wat ’n rekordbedrag 
van meer as R400 000 ingesamel het. Dit is net 
nog ’n uitstekende voorbeeld (en bewys) van 
wat moontlik is wanneer ’n gemeenskap saam 
glo, saamstaan en saam verantwoordelikheid 
neem. Hierdie projek, tesame met ander 
inisiatiewe wat alles ook deur hul eie 
gemeenskap ondersteun word, stel hulle 
weer eens in staat om vir nog ’n jaar agt skole 
te ondersteun met projekte wat kritiese hulp 
en ontwikkelingsdienste bied vir leerders van 
kleuterskool tot hoërskool.

Bedankings

Woorde is nie sterk genoeg om elke 
suksesverhaal, elke hoogtepunt, elke 
oorwinning en elke stukkie hoop wat geskep 
is te beskryf nie. Dié wat daar was, sal wel 
nooit die belewenis vergeet en hoe dit hul eie 
lewens ook verryk het nie. Nie een van ons 
sal ooit werklik weet in watter mate die jaar 
se projekte hoop geskep het en watter impak 
dit op die toekoms gaan hê nie. Maar wat ons 
wel met sekerheid kan sê, is dat hoop geskep 
is – vir dié van ons wat die werk gedoen het 
net soveel as vir dié vir wie die werk gedoen 
is. Baie dankie aan almal wat help werk het.

Platinum

Hoogtepunte

Die Omgeegroep van Laerskool Generaal Hendrik Schoeman, Helpende Hand 
Hartbeespoort-tak en die Sewendedagadventistekerk het ’n ongeloofl ike Kersfunksie 
vir ons begunstigde gesinne aangebied . Die kinders het heerlike speletjies gespeel en 
is elkeen met ’n geskenkpakkie bederf. Die mans het ’n motiveringsboodskap ontvang, 
terwyl die dames vir hulself die lekkerste badsout gemaak het en kon hoor hoe kosbaar 
lekker geure is. Twee honderd persone se lewens is deur die funksie geraak.

Wat ’n ongeloofl ike aand was die gala-aand vir die Ons Winkels nie! En daar wen 
Hartbeespoort die toekenning vir die Ons Winkel van die jaar. Baie geluk, Janet 
Papenfus. Jy het die mooiste hart en dien jou gemeenskap elke dag. Die Platinum-
streek het vyf Ons Winkels: Brits, Rustenburg, Harties, Broederstroom en Mooinooi. 
Al vyf groei en maak ’n groot verskil in elke gemeenskap.

Ons eerste streeksvergadering is op 12 November 2022 gehou. Dit was ’n onvergeetlike 
dag met dr. Dirk Hermann as ons hoofspreker. Ons dinamiese maatskaplike werker 
het die gehoor behoorlik opgewonde gemaak oor die verskil wat ons saam in die 
Platinum-streek kan maak. Daar is heerlik saam geëet, gedroom, gelag en beplan. 
Die geleentheid is deur 62 mense bygewoon, insluitend verteenwoordigers uit 
Hartbeespoort, Brits, Rustenburg, Mooinooi en Hekpoort.

Platinum-streek 

het in Julie 2022 

as ’n volwaardige 

streek begin

funksioneer.

Platinum Op Saterdag 26 November 2022 is die Helpende Hand Rustenburg-tak gestig deur 
’n klompie kreatiewe mense met ’n hart vir hulle gemeenskap. Ons het die voorreg 
om die eerste keer tassies te pak en uit te deel. 

Die Tassie-projek het dit moontlik gemaak om 62 graad R-leerders in 2022 te voorsien 
van die meeste van hulle benodigdhede vir graad 1. 

Die nuwe Rustenburg-tak het nie op hulle laat wag nie. In Desember 2022 hou hulle 
in samewerking met die Greystone Crossing-winkelsentrum twee Kersfunksies by 
die winkelsentrum. Die Rots Kinderhuis kuier ’n aand saam, sing liedjies en eet lekker 
saam. Dertig kinders ontvang elkeen ’n 
pakkie vir die feesgety. Dertig bejaardes 
kuier ook saam by die winkelsentrum 
en word toegespreek oor die waarde 
wat elkeen steeds in hul gemeenskap 
het. ’n Lekker praktiese aktiwiteit word 
aangebied en elkeen ontvang ’n pakkie 
vir die feesgety.

In 2022 het Helpende Hand die voorreg 
gehad om saam met Meals on Wheels 
in Hartbeespoort te werk. Ons het nie 
net kos versprei nie, maar ook gesinne 
help opbou en hoop gegee. Ons het geleenthede gehad waar elkeen ’n vriendin 
saamgebring en help groente verpak het. Tydens dié geleenthede is daar beplan en 
gedroom oor hoe om volhoubaar ’n verskil te maak.

Die Platinum-streek het tans drie studiefondse. Die streek kon in 2022 ’n bydrae 
maak tot ses jongmense se studie-uitgawes. 

Bedankings

Dankie aan elkeen in ons nuwe streek wat reeds betrokke is en ’n verskil maak in die 
gemeenskap.

Hier is ons hande!

JAARVERSLAG 2022 67



Kommunikasie

Bemagtig ‘n  Kind-projek
‘n Klein bydrae kan ‘n reuseverskil in ‘n kind se lewe maak. Met die Bemagtig ‘n Kind-
projek, ‘n gesamentlike inisiatief van Helpende Hand en Maroela Media, word behoeftige 
kinders op verskillende maniere bygestaan om hul lewens in ‘n nuwe rigting te stuur.

Kinders is die hartklop van ons samelewing. Daar is dikwels fi siese, emosionele en 
geestelike uitdagings wat in die pad staan van voluit kindwees. Die Bemagtig ‘n Kind-
fonds wil dié uitdagings oorkom en ‘n brug bou na ‘n beter lewe. Ons wil dit vir alle kinders 
kan moontlik maak om sommer net kind te wees en die kettings van armoede verbreek 
sodat alle kinders ‘n kans op ‘n beter toekoms kan hê. 

Gesonde kinders lei tot gesonde gemeenskappe. Die Bemagtig ‘n Kind-projek het in 2022 ‘n 
nuwe baadjie aangetrek en hande gevat met Maroela Media, een van die grootste Afrikaanse 
mediahuise. Saam wil ons bruggies bou en vir kinders geleenthede skep. Solidariteit 
Helpende Hand (SHH) handhaaf maatskaplik gebaseerde gemeenskapsontwikkeling, 
en ons doel is om welstand te verseker vir die kwesbare groepe in ons gemeenskappe, 
naamlik kinders, bejaardes, persone met gestremdhede en gesinne in nood. 

Dit is vir ons belangrik om na die holistiese welstand van die mens om te sien en dit te 
bevorder. Dit sluit in die fi siese, geestelike, kulturele en sosio-emosionele welstand. Die 
Bemagtig ‘n Kind-projek het sedert 2020 reeds R594 365 belê in ons kinders deur te betaal 
vir koshuisgelde, vervoer na en van die skool, gelde vir ekstra klasse, fooie vir skole vir 
leerders met buitengewone onderwysbehoeftes (LSEN-skole) en soortgelyke versoeke. 
Hierdie gelde word egter nie weer teruggevorder soos die Helpende Hand Studietrust se 
rentevrye lenings nie. Ons moet dus planne maak om deurlopend geld in te vorder.

Met die afskop van die Bemagtig ‘n Kind-projek was daar geen saldo nie en die fonds was 
fi nansieel afhanklik van ‘n ander projek. Sedert 2019 het die projek egter sterk gegroei en 
ons sluit 2022 af met ‘n saldo van net onder R2 miljoen. In 2022 was ons in die bevoorregte 
posisie om 72 kinders met ‘n totale bedrag van R310 864,78 te ondersteun. 

Nasionale projekte

In 2022 het SHH se Kosblikkie-projek ongeveer 8 615 kleuters in 117 skole reg oor die land 
gevoed. 

SHH het die Kosblikkie-skole op verskeie wyses ondersteun, insluitend fi nansieel en met 
wildsvleis. Die fi nansiële ondersteuning geskied oor ‘n tydperk van 10 maande en word 
gebruik om produkte te koop om by te dra tot ‘n daaglikse, gebalanseerde bord kos vir 
die kleuters. Alle toekennings is onderhewig aan goedkeuring van en allokasie deur SHH 
se Hoofkantoor.

Die Piet Tande-veldtog is deel van die Kosblikkie-projek. SHH wil deur maatskaplik 
gebaseerde gemeenskapsontwikkeling die selfontwikkeling van die mens in sy gemeenskap 
en die gemeenskap as geheel bevorder. ‘n Belangrike konstruk van selfontwikkeling is die 
bou van selfvertroue en opleiding. 

Helpende Hand het ‘n opname gedoen oor ouers se kennis van mondhigiëne vir 
kinders. Die opname toon dat daar nie ‘n duidelike verskil is tussen ouers in verskillende 
ekonomiese klasse se kennis in dié verband nie. Alle ouers benodig kennis. Die ouers 
in minder gegoede buurte het dalk nie die fi nansies om kinders gereeld tandarts toe 
te neem nie, maar die kinders in die gegoede buurte se dieet is weer nie noodwendig 
voldoende nie. Alle gemeenskappe kan voordeel trek uit bewusmaking van wat goeie 
mondhigiëne behels.

Dit is ons plig om die publiek se kennis oor mondhigiëne op te skerp. Ons kan 
gesondheidsrisiko’s en die impak van siektetoestande op die algehele gesondheid van 
ons jeug beperk deur ons skole, veral in minder gegoede woongebiede, bewus te maak 
van gesonde mondhigiëne.

Maar hoe?

Piet Tande, die tandemuis, gaan van Januarie 2023 af op toer. Hy gaan ‘n maand lank 
in elke provinsie kuier en skole daar besoek en advies gee oor voeding en hoe om ‘n 
tandeborsel reg te gebruik. 

Piet Tande het ook sy eie lekkerleesstorieboek wat op ‘n speelse manier van jongs af vir 
kinders leer hoe belangrik tandeborsel is!

Kosblikkie-projek

Die hooffokus van die HelpJag-projek is om SHH se Kosblikkie-projek by te staan. Die 
Kosblikkie-projek ondersteun tans 117 skole fi nansieel met die voeding van kleuters. Vir 
baie van die kleuters is die bord kos wat hulle by die skool kry die enigste kos wat hulle 
daardie dag kry. Dit is daarom van kardinale belang dat daardie bord kos voedsaam is en 
proteïene ook bevat. Proteïene soos wildsvleis verbeter kleuters se kanse om gesond te 
ontwikkel en dra by tot verhoogde konsentrasie en prestasie op skool.

In samewerking met ons mediavennoot Wild & Jag het HelpJag 32 ton vleis in 2021 
ingesamel. Saam met ons drie ambassadeurs, Bakkies Botha, Appel en Adam Tas, het 
ons hierdie jaar weer ‘n verskil gemaak.

HelpJag het in 2022 in samewerking met Kriek Wildlife Group ‘n gholfdag aangebied 
in Kimberley, Suid-Afrika se diamantstad. Dié geleentheid het veral ten doel gehad om 
fondse in te samel vir die volhoubaarheid van die projek. Die hoofborg van die dag 
was Beefmaster, en ander borge het vir onder andere gholfhemde en pette gesorg. 
Adam Tas het gesorg vir vermaak by die aandfunksie wat ook ‘n veiling ingesluit het. 
R283 000 is met die veiling ingesamel en dit sal aangewend word vir die verwerking en 
verspreiding van die vleis.

HelpJag het in 2022 weer ‘n stalletjie gehad by HuntEx, ‘n internasionale ekspo wat 
spesifi ek gemik is op jagters en die eienaars van wildsplase. Die doel met die HuntEx-
stalletjie was bewusmaking van die HelpJag-projek en die insameling van fondse deur 
lootjies te verkoop. Triggercam en The Bag Guy het die pryse geborg. Dit was ‘n groot 
sukses en HelpJag het R75 000 tydens die drie dae ingesamel.

Die Helpende Hand-span, Wild & Jag en ons ambassadeurs, Bakkies Botha, Appel en 
Adam Tas, het die jaarlikse HelpJag-jagtog in 2022 vir die vyfde agtereenvolgende jaar 
aangepak om te help sorg dat duisende Afrikaanse kleuters se magies daagliks vol bly. 
Na afl oop van die jagtog op Thithombo Wildsplaas kon HelpJag sorg dat 300 kleuters 
vir ‘n maand lank gevoed word.

HelpJag-projek

HelpJag het hierdie jaar ook deelgeneem aan die SPAR Kirkwood Wildsfees, ‘n fees wat 
spesifi ek gemik is op jagters en die eienaars van wildplase. Die doel met ons deelname 
was bewusmaking van die HelpJag-projek en die insameling van fondse deur lootjies te 
verkoop.

Buffelsfontein se #diebuffelsgeeterug-veldtog het in Augustus 2022 afgeskop met ‘n 
braai en aktiwiteite saam met die HelpJag-span by ‘n paar kleuterskole in Pretoria wat 
deel is van die Kosblikkie-projek.

Die liefdadigheidsorganisasie Hande van Hoop het saam met verskeie ander borge 
‘n jagkompetisie ten bate van HelpJag gereël. Die wenner van die kompetisie het die 
voorreg gehad om twee dae saam met Bakkies Botha, Ricus Nel en Jay du Plessis in 
die jagveld te spandeer. Na afl oop van die jagtog het hulle 1,5 ton vleis aan HelpJag 
geskenk.

HelpJag het vanjaar weer ‘n Gholfdag van Hoop in Pretoria by die Centurion Country 
Club aangebied om fondse in te samel vir die volhoubaarheid van die projek. Kunstenaars 
soos Jay du Plessis, Ricus Nel, Ichnus Wait, Neil Somers en Appel het gesorg vir vermaak. 
Die dag is afgesluit met ‘n veiling deur Hammie Wessels en R400 000 is ingesamel.

Die 777-Jagkompetisie is geloods ten bate van HelpJag en Die Oord PV3. Die wenner 
het weggestap met ‘n 7 dae lange jagtog ter waarde van R600 000 waartydens die 
volgende 7 diere geskiet kon word: ‘n buffel, swartwitpens, bastergemsbok, koedoe, 
eland, waterbok en goue wildebees. Die prys het alle taksidermie asook akkommodasie 
en alle kos vir tot 4 jagters vir 7 dae ingesluit.

In 2022 het Helpende Hand 2 000 tassies reg oor die land uitgedeel. 

‘n Haasbekdogtertjie staan skamerig nader toe haar juffrou haar naam roep. Sy 
steier vorentoe en voel hoe haar wange gloei. “Waar is jou skryfgoedjies, hartjie?” 
vra die juffrou. Sy haal haar plastieksakkie met ‘n paar stomp potlode en ‘n uitveër, 
wat halfpad afgekou is, uit. “Mamma,” stotter sy, “sal die res van die penne aan die 
einde van die maand vir my koop.”

Dit is die storie van duisende graadeenleerders, en daarom plaas Solidariteit 
Helpende Hand se nasionale Skooltassie-projek sedert 2007 tassies met die nodige 
skryfbehoeftes in graadeentjies se hande. Só bou ons aan die toekoms van ons jeug 
en poog ons om die armoedesiklus te verlig, voorkom en verbreek. Reg oor Suid-
Afrika is daar graadeens wat opgewonde en vol selfvertroue hul skoolloopbaan 
betree, maar daar is ook duisende kinders wat met ‘n paar stomp potlode en ‘n 
halfgekoude uitveër opdaag.

Daar word gereeld navorsing gedoen om seker te maak dat die tassie se inhoud 
voldoen aan graadeens se behoeftes. In 2022 het SHH besluit om ook ‘n Christelike 
boekie en ‘n paar skoolskoene by te voeg.

SHH se Skooltassie-projek vat hande met Pretoria FM, My Walk en Lig in Duisternis 
Uitgewers.

Braaf die Boerboel, Boerboel Wear se breinkind, is ‘n splinternuwe held. Hy is 
soos Superman, maar in kakie geklee. Braaf gaan in 2023 met skouermantel en 
al met SHH kragte saamsnoer om na kinders se welstand en toekoms om te sien. 
Dié projek word saam met Helpende Hand se Skooltassie-projek aangebied Die 
hoofdoel van die Braaf-projek is om vir kinders te leer dat dit noodsaaklik is om 
braaf te wees.

Braaf die Boerboel gaan van Januarie 2023 af saam met Piet Tande deur die land 
toer en kinders leer om dapper te wees.

Skooltassie-projek

Solidariteit Helpende Hand besef hoe belangrik sport vir kinders se algehele ontwikkeling 
is. Sport bevorder nie net hulle fi siese gesondheid nie maar bied ook die geleentheid vir 
emosionele en verstandelike ontwikkeling.

Die Tekkies & Toks-projek word deur SHH en die VlokSkop Stigting gedryf. Die doel van 
die projek is om tekkies en/of toks te skenk aan hoërskoolleerders wie se ouers nie kan 
bekostig om dit vir hulle te koop nie. Finansies moet nooit die rede wees waarom kinders 
nie aan sport deelneem nie.

Die rugbykenners Vlok Cilliers, Morné Steyn, Henning Gericke en Breyton Paulse het 
tydens die Tekkies & Toks-gala-aand gesels oor hoe ouers leerders druk om te presteer. 
Die geleentheid is by Hoërskool Eldoraigne in Centurion aangebied en die sanger Arno 
Jordaan het by die geleentheid opgetree. Tydens die veiling is ongeveer R110 000 vir die 
projek ingesamel.

Tekkies & Toks-projek

“FroueVonds” word met opset verkeerd gespel om aan te pas by ons leuse: “Want 
alles loop nie altyd reg nie”.

Vroue is die hartklop van ons samelewing. Fisiese, emosionele en geestelike 
uitdagings staan dikwels in die pad van voluit vrou-, meisie-, suster-, ma- en vriendin-
wees. Die FroueVonds wil dié uitdagings oorkom en ‘n brug bou na ‘n beter lewe. 
Ons wil die kettings van armoede, wat dreig om vroue te vernietig, verbreek sodat 
vroue as gesonde mense in die samelewing kan funksioneer. Gesonde vroue lei tot 
gesonde gesinne en gesonde gemeenskappe.

Die FroueVonds bou brûe deur volhoubare projekte in samewerking met vennote 
aan te pak. Meer inligting oor die FroueVonds se aktiwiteite word vervolgens 
verskaf.

Wanneer ‘n nuwe jaar aanbreek, bied dit uiteraard die geleentheid vir ‘n nuwe 
dagbeplanner. Deesdae maak baie van ons gebruik van aanlyn kalenders op ons 
fone, maar ‘n gedrukte dagboek maak dit geriefl ik en maklik om jou lewe te orden 
én jou te inspireer. Die FroueVonds-dagbeplanner word deur Voelgoed Media in 
hardeband-formaat uitgegee. Met ‘n bladsy per dag vir afsprake is dit ‘n plesier 
om jou dae te beplan en die gebruikersvriendelike ontwerp bied ook plek vir notas 
en verjaarsdae. Voorin is daar ‘n jaarkalender sodat jy met een oogopslag kan sien 
wanneer daar openbare vakansiedae en skoolvakansies is. Die kalender aan die begin 
van elke maand stel jou in staat om jou lewe haarfyn te beplan. Elke dagbeplanner 
wat verkoop word, genereer R50 vir die FroueVonds en dit sal spesifi ek vir die 
HelpHetta-projek aangewend word.

Drieduisend skoolgaande meisies se 
lewens kom elke maand vir vyf dae tot 

FroueVonds

stilstand omdat hul huishoudings nie sanitêre 
ware kan bekostig nie. Die HelpHetta-projek 
verskaf kwartaalliks sanitêre doekies en ander 
noodsaaklike higiëniese produkte aan hierdie 
meisies. Die HelpHetta-meisies ontvang ook 
opleiding oor kwessies soos verwerping, 
groepsdruk, selfverdediging en mishandeling en 
hulle word emosioneel en geestelik ondersteun 
met gereelde WhatsApp-boodskappe. Die 
boodskappe word deur Helpende Hand se span 
maatskaplike werkers saamgestel.

Ons het weer in 2022 die geleentheid gehad om 
vir besoekers aan BruidsGids se Ek’s Verloof-
ekspo van HelpHetta te vertel en fondse in 
te samel vir die projek. Ons is ook weer deur 
Gretha Wiid genooi om by die Worthy Women 

Conference ‘n insameling te hou, en Placecol het weer eens ‘n groot skenking 
gemaak om ons behoeftige meisies te bemagtig.

Ons was baie bevoorreg om in 2022 twee musiekvideo’s te ontvang waarvan die 
totale inkomste na die FroueVonds kom: Papierskip van Elme Churr en Kaggelvuur 
van Leandie Bräsler. Beide liedere se lirieke is gedigte wat deur René Roux en Alta 
Strauss geskryf is vir die FroueVonds-digbundel Steeds Vrou.

In 2022 het Solidariteit Helpende Hand se Boesemvriendinne-projek 2 722 gebreide 
borsprosteses verskaf aan vroue wat hul borste weens borskanker verloor het. Dit is 
veel meer as die 1 421 prosteses wat in 2021 verskaf is. Prostese-pakkette bestaan uit 
‘n breipatroon, die spesiale wol en vulsel. Pakkette word teen R60 elk aangekoop en 
versprei onder Helpende Hand-vrywilligers wat die breiwerk doen. Om dié pakkette 
te fi nansier, het SHH veelsydige, interessante Sox Footwear-sokkies begin verkoop 
en met USN hande gevat. Finesse Voelgoed Tydskrif het ook ‘n aansienlike bedrag 
geld geskenk wat tydens hul Fliek in Pajamas ingesamel is.

Die FroueVonds vernoem hul fonds vir rentevrye studielenings na Susanna Catharina 
(Maritz) Smit, ook bekend as die geliefde Susanna. “Ons trek liewer kaalvoet oor 
die Drakensberge …” was destyds haar woorde. Sy is die voorloper vir soveel vroue 
in Suid-Afrika wat stukkie vir stukkie oor hul eie, denkbeeldige Drakensberge moet 
trek. Met die Susanna Smit Studiefonds wil die FroueVonds ‘n pad oor die berg 
moontlik maak vir meisies en vroue wat nie ‘n tersiêre kwalifi kasie kan bekostig nie. 
Ons glo in die moderne vrou se vermoëns en weet dat daar dieselfde dryfkrag en 
uithouvermoë in elkeen is, ongeag hulle omstandighede.

Drie studente wat deur die Susanna Smit Studiefonds befonds is, het in 2022 by die 
Serwalo Hair Academy afstudeer.

Gedurende 2022 het die FroueVonds talle geleenthede gekry om oor die Steeds 
Vrou-digbundel te gaan gesels. Die instansies wat ons genooi het, het meestal ook 
gevra vir ‘n voorlesing uit die bundel. Met hierdie digbundel het ons werklik baie 
deure oopgemaak vir netwerking in vrouegemeenskappe. Die bundel bevat 20 
gedigte van René Roux, adjunk- uitvoerende hoof van Solidariteit Helpende Hand, 
en 20 van Alta Strauss, bekende skrywer en motiveringspreker. Al die gedigte 
handel oor verlies en die pad na hoop. Veral in moeilike tye voel ons dat hierdie 
woorde werklik ‘n verskil in vroue se gemoedstoestand sal maak en vir die vroue 
van Suid-Afrika hoop sal bring.

Honderde Suid-Afrikaanse immigrante in Perth, Australië, het in 2022 weer 
saamgetrek vir die Grace Christian Reformed Church se Afrikaanse Kerssangfees 
ten bate van Solidariteit Helpende Hand se StopHonger-projek. ‘n Bedrag van 
R180 000 is ingesamel met kaartjieverkope en bydraes van Australiese donateurs. 
Die musikant en pastoor, Joe Vermeulen, en sy vrou Cecile bied die Kerssangfees 
die afgelope paar jaar aan om vir buitelanders ‘n goeie dosis Kersnostalgie te bied.

Virseker en SHH het van 18 tot 20 Maart 2022 die Virseker Geesfees ten bate van die 
StopHonger-veldtog aangebied. Die kunstefees is gehou by die Lekwena Wildlife 
Estate, ongeveer 10 km buite Potchefstroom. Kunstenaars soos Adam Tas, Ricus 
Nel en Ruhan du Toit het vir vermaak gesorg en daar was ook lekker kosstalletjies 
en aktiwiteite vir oud en jonk. Die kunstenaars se vertonings is regstreeks op 
verskeie aanlyn platforms uitgesaai sodat kykers wêreldwyd die fees saam met ons 
kon geniet.

StopHonger

Kuns en Kou-mark
Solidariteit Helpende Hand het hierdie jaar ons eerste Kuns en Kou-mark gehou by die 
jaarlikse KragDag Ekspo. Piet Tande het gedemonstreer hoe om jou tande te borsel, 
gedigte is voorgelees en inligting oor die versorgingsopleiding verskaf. Dit was vir ons 
‘n groot voorreg om vir die gemeenskap by die mark te vertel van Helpende Hand se 
roeping. 

LIG-konsert
Solidariteit Helpende Hand het in 2021 die SING, HOOP, WEERKLINK-konsert 
aangebied vir persone met gestremdhede. Die geleentheid was ‘n groot sukses en is 
deur meer as 700 konsertgangers bygewoon.

Ons is trots daarop dat ons in 2022 weer ‘n konsert vir persone met gestremdhede 
aangebied het. Dit het op 3 September by Sol-Tech se Monumentpark-kampus 
plaasgevind. Die immer gewilde kunstenaars Ruhan du Toit, Mathys Roets, Vernon 
Barnard, Drihan du Plessis en Monique Steyn het by die geleentheid opgetree.

Ons het die konsert se naam verander na die LIG-konsert waarin LIG staan vir Liefde 
In Gestremdheid. Die rede vir die naamsverandering is om dit in ooreenstemming 
te bring met die LIG-studiefonds wat by 2021 se konsert gestig is om persone met 

Ander inisiatiewe

gestremdhede die geleentheid te gee om in verskeie velde te gaan studeer en ‘n 
blywende bydrae in die gemeenskap te maak.

Hierdie konsert saai hoop wanneer persone met gestremdhede ‘n simboliese tree van 
hoop gee en hardop sê: As ek kan, kan jy ook; daar is Liefde In Gestremdheid.

Die doel van die konsert is drieledig. Eerstens wil ons persone met gestremdhede help 
om hulle stem te laat hoor. Tweedens wil ons fondse insamel vir projekte wat werklik 
‘n volhoubare verskil in hulle lewens kan maak. En derdens wil ons fondse insamel vir 
die LIG-studiefonds sodat ons persone met gestremdhede die geleentheid kan gee 
om ook te gaan studeer.

120 Jaar-vierings
Die Solidariteit Beweging het in 2022 sy 120ste bestaansjaar gevier. Alle personeel, lede, 
ondersteuners en vriende asook hul gesinne is genooi om gratis saam met ons fees te vier. 
Dit was ‘n hele dag propvol pret. Elke Bewegingsinstelling het ‘n verantwoordelikheid 
gehad en dit was Helpende Hand se verantwoordelikheid om die musiekkonsert te 
reël. Verskeie bekende kunstenaars het gaste by die Voortrekkermonument vermaak 
met baie van hulle gewildste treffers. Dit was ‘n konsert uit die boonste rakke!

Nostalgooi
Nostalgooi is ‘n reeks nostalgiese aanlyn 
potgooi-onderhoude met baanbrekers 
en legendes uit die Afrikaanse 
vermaaklikheidsbedryf. Daar is stories wat 
nog nooit gehoor is nie en indringende 
onderhoude met ikone wat jou gemoed lig. 
Die reeks was suksesvol en die luisteraars 
het dit baie geniet. 

Nostalgooi

Finesse Voelgoed Tydskrif en Carpe Diem Media
Die FroueVonds is ‘n geleentheid gebied om op Finesse se nuwe geselsprogram 
Voelgoed LIVE met talle bekende vroue te gesels. Voelgoed LIVE is ‘n inspirerende 
aanlyn TV-program wat met jou hart praat. Dit is gratis en maak ons hande en 
netwerke sterker. 

Elke tweede Woensdag was daar ‘n 
regstreekse uitsending oor bekende, 
inspirerende mense en gebeure 
op Finesse se Facebook-blad. Die 
gesprekke het onder andere gefokus 
op hoe om geestelik te groei, probleme 
op te los of te oorkom, jou doelwitte te 
bereik en velsorgwenke. 

Finesse het SHH die geleentheid 
gebied om deel te wees van hulle 
Mentor Maandag-reeks. Hannes 
Noëth, Solidariteit Helpende Hand se 
uitvoerende direkteur, het gesels oor 
die regte manier om kritiek te hanteer. 
Om ongewenste woorde te hoor oor 
wie jy is en wat jy doen, is nóóit lekker 
nie, maar dit is ‘n realiteit wat almal byna 

daagliks beleef. Kritiek kan seermaak en word gewoonlik as negatief beskou al 
word dit dikwels goed bedoel. Maar jy kan kritiek gebruik om te groei. Finesse het 
die Mentor Maandag-reeks in samewerking met die MOS-inisiatief vir uitmuntende 
onderrig in Afrikaans aangebied.

Hier is ‘n paar pragtige foto’s van Finesse Voelgoed Tydskrif se prettige Fliek in 
Pajamas. SHH se Boesemvriendinne-sokkies deur Sox Footwear en Ultimate Sports 
Nutrition (USN) was ‘n groot treffer – so groot dat selfs Gretha Wiid ‘n paar moes 

aanpas! Ons het ook gespog met ons 2023-dagboek en Steeds Vrou-digbundel. 
Alle fondse word aangewend om vroue op verskeie maniere by te staan en te 
bemagtig. 

Finesse het Helpende Hand genooi om deel te wees van hulle Nuwe Jy-program. 
Dit was werklik ‘n belewenis om saam met ‘n groep vroue in geloof vorentoe te 
tree en te sê: “Ons wil ‘n benadering volg wat ons gesond, mooi en gelukkig sal 
maak.” Doen Goed is Finesse Voelgoed se liefdadigheidsinisiatief. Hulle skenk 10% 
van hul kaartjieverkope vir die Nuwe Jy-program aan SHH se Tekkies & Toks-projek. 

Die aktrise, sangeres en TV-aanbieder Nadia Beukes is ook die aanbieder van die 
Los die ma-skuldgevoel-webinaar. Nadia het by ouerskapkenners gaan uitvind 
wat die tien grootste uitdagings is waarvoor alle ma’s van jong kinders die een of 
ander tyd te staan kom. Ouerskapkenners soos Anelia Prinsloo van Pienkvoet-Pret, 
die arbeidsterapeut Carla Grobler, Mari-Louise Candiotes van Just a Mamma en 
Rhona Erasmus, aanbieder van die #WerkendeWondervrou-podsending help jou 
om soortgelyke uitdagings te trotseer en dit met net ‘n bietjie ekstra moeite te 
oorkom. SHH se FroueVonds het op die webinaar gesels oor hoe ‘n mamma moet 
optree om ‘n rolmodel vir haar kind te wees. 

Die wêreld het godvresende mans nou nodiger as ooit tevore. Mans wat sal opstaan 
en leiding neem by die huis, by die kerk, by die werk en in die gemeenskap. 
Die MansGenoeg-geleentheid is deur Finesse aangebied en dit was ‘n oproep 
tot waagmoed en dapperheid om mans genoeg te wees. Tien persent van 
kaartjieverkope het na SHH se HelpJag-projek gegaan.

Die Oulike ma-bederfdag is een van Finesse se funksies waar hulle mammas 
bemagtig en bederf en terselfdertyd 10% van die kaartjieverkope aan die 
HelpHetta-projek skenk. By dié geleentheid is daar gesels oor die uitdagings 
wat mammas beleef en al die rolle wat vroue moet vervul, byvoorbeeld om 
huweliksmaats, beroepsvroue en tuisteskeppers te wees. 

Die Vroue wat Glo-retreat is elke jaar ‘n 
geleentheid wat vroue regtig graag bywoon. 
Partymaal voel vroue gebroke, verpletter 
en verwerp. Dit voel soms of hulle hele 
lewe stukkend is – hulle huwelik, familie, 
verhoudings en drome. By die retreat 
gesels ons oor hoe dit onmoontlik is om 
pyn vry te spring maar ook oor hoe om aan 
te beweeg, in Jesus vorentoe te beweeg. 
Weer eens is 10% van alle kaartjieverkope 
aan SHH se FroueVonds geskenk.

Helpende Kerke Kongres
As daar een saak is wat Covid-19 opnuut bevestig het, is dit die belangrike rol wat 
die kerk in die samelewing speel. Daarom het Solidariteit Helpende Hand 2022 
op ‘n hoë noot afgeskop met die tweede Helpende Kerke Kongres. Die tema was 
“gemeenskappe in geloof”.

Hannes Noëth, Solidariteit Helpende Hand se uitvoerende direkteur, sê die doel van 
die kongres is om ‘n platform vir rolspelers te skep om saam te dink, saam te praat 
en saam te beplan oor die samelewing se opdrag om mekaar lief te hê, na mekaar om 
te sien, en mekaar te versorg. SHH se fokus is gemeenskapsontwikkeling, en ons is 
terdeë bewus daarvan dat dit nie moontlik sal wees om gemeenskappe te ontwikkel 
sonder om die rol van die kerk te beklemtoon en bevestig nie.

Die program was baie insiggewend en het 
gefokus op die kerk en kinderhuise, die 
kerk en bejaardes, die kerk en die jeug, die 
kerk en gestremdes, die kerk en pastorale 
kwessies, die kerk en gesinne, die kerk 
en gemeenskapsorganisasies, en die kerk 
en toekomsverwagtinge. Die kongres 
is bygewoon deur verteenwoordigers 
van onder meer die AGS, Doxa Deo, 
Gereformeerde, NG, Hervormde en AP 
Kerk. Hulle het hul uitdagings rakende 
gemeenskapsontwikkeling gedeel maar 
ook van positiewe aspekte vertel.

Solidariteit Helpende Hand Kongres
Alle Afrikaners staar ‘n maatskaplike krisis in die gesig. Dié krisis is deur die Covid-19-
pandemie in Suid-Afrika versnel. SHH se jongste navorsing dui aan dat dié tendens in 
alle gemeenskappe – arm en ryk, in die stede en op die platteland – dieselfde is. 

SHH het van Augustus tot Desember 2021 inligting ingesamel oor die jongste 
behoeftes in Afrikaanse gemeenskappe. Altesaam 15 363 respondente het landwyd 
aan die projek deelgeneem. Die navorsingsresultate is in 2022 by die Kongres en 
tydens ‘n mediakonferensie in Centurion bekendgemaak. Hannie Viljoen, SHH se hoof 
van navorsing, het by die bekendstelling gesê dat dit nie net noodwendig armoede 
is wat arm, middelklas- en ryk Afrikaners bedreig nie, maar maatskaplike uitdagings. 
Die navorsing wys dat maatskaplike uitdagings alle Afrikaners bedreig, en dat die 
bedreigings nie volgens ‘n bankrekening diskrimineer nie.

Uit die navorsing het dit geblyk dat ernstige krisisse in twee kategorieë val: fi nansieel 
en maatskaplik.

Een van die grootste fi nansiële krisisse is dat 60% van Afrikaners nie voldoende 
aftreevoorsiening het nie. Nog ‘n groot uitdaging is dat baie ‘n geweldig lae inkomste 
verdien en ‘n derde groot uitdaging blyk ‘n hoë skuldlas te wees. Waar respondente 
na ander volwassenes moet omsien, dra dit by tot die fi nansiële krisis. Verder blyk 
gesondheidsorg en lewenstylsiektes ook vir baie ‘n uitdaging te wees.

Maatskaplike krisisse sluit onder meer die volgende in: emosionele kwessies, 
verslawingskwessies, verhoudingskwessies en die gevolge van fi nansiële uitdagings

Opleiding is deurgaans as ‘n uitdaging aangetoon. Dit hou verband met die fi nansiële en 
maatskaplike krisisse. Hannes Noëth, SHH se uitvoerende direkteur, het by die geleentheid 
gesê die navorsing toon dat dringend aandag geskenk moet word aan die volgende:

• Finansiële opleiding om Afrikaners se skuldlas te verminder en te vermy en om 
behoorlike aftreevoorsiening te maak

• Die behandeling en voorkoming van onder meer angs, depressie, eensaamheid en 
substansafhanklikheid soos dwelm- en alkoholverslawing

• Indringende opleidingsprogramme

Met die nodige opleiding doen Solidariteit Helpende Hand en die samelewing in geheel 
nie net iets aan die fi nansiële en maatskaplike uitdagings nie, maar ons help ook om te 
verseker dat gemeenskappe in die toekoms gesond sal wees. Die tyd om iets te doen 
is nie eers volgende jaar, volgende maand, of selfs môre nie, maar vandag. Elkeen van 
ons moet vandag ‘n verskil in ons gemeenskap maak om vir môre ‘n toekoms te skep. 
Verandering begin vandag by mý.

Studietrust
Die jaar 2022 was ‘n geseënde, beduidende en rigtinggewende jaar vir die Helpende 
Hand Studietrust (HHST). Die HHST se visie is “Sewe Generasies van Hoop gegrond 
in Studie”. Die geskenk om te kan studeer ontsluit alle verdienstelike studente se 
gawes en bemagtig hulle om hul roeping hier op aarde ten volle uit te leef. Dit 
stel hulle ook in staat om maatskaplik en ekonomies ‘n verskil in hulle gemeenskap 
te maak. Daarom verskaf die HHST ‘n raamwerk vir studente wat dit anders nie 
sou kon bekostig om te gaan studeer nie, en terselfdertyd skep ons hoop op ‘n 
volhoubare toekoms. 

Verhoudingsbou met rolspelers
Volhoubaarheid is die rede vir ons bestaan, gerugsteun deur prosesse, strukture en 
verhoudings met alle rolspelers, van donateurs en studente tot gemeenskapslede 
en instansies met gemeenskaplike belange. Ons bou verhoudings met die oog op 
waardetoevoeging en ‘n toekomsperspektief.

Ons skenk baie aandag aan handevat met ons donateurs. Ons donateurs deel die 
HHST se visie en doelstellings, daarom is hulle bereid om ons so onbaatsugtig 
te steun. Sonder hulle sou ons nie die kosbare fondse gehad het om so ‘n groot 
verskil te maak nie. Die donateursfunksie en gala-aand op 16 November was vir die 
HHST ‘n hoogtepunt in 2022. Ons het nie net ons donateurs gevier nie maar ook 
opnuut met hulle hande gevat en ons verhouding met hulle bevestig en versterk 
sodat dit nuwe betekenis en momentum gekry het.

Finansiële prestasie
Ten spyte van die impak en langdurige nasleep van Covid-19 en ander gepaardgaande 
sosio-ekonomiese en fi nansiële uitdagings het die HHST steeds 78% van ons 
kapitaalteiken van R9 miljoen behaal. Die gekombineerde totaal van nuwe en 
herhaalde kapitaal vir 2022, insluitend terugvordering van lenings, is R56,6 miljoen 
teenoor die R50,3 miljoen van 2021.

Teen einde Oktober 2022 is 5 853 studente reeds gehelp teen ‘n totale bedrag van 
ongeveer R269 miljoen wat oor ‘n periode van 14 jaar aan akademiese instansies 
uitbetaal is. Gedurende 2022 alleen is R34,5 in totaal as rentevrye studielenings 
uitbetaal. Gemeenskapstudiefondse het in 2022 die noemenswaardige bedrag van 
R4,3 miljoen bygedra tot die verwesenliking van studiedrome. Dit illustreer die 
krag van handevat in die gemeenskap.

Die HHST-span
Die HHST sou nie bogenoemde hoogtes kon bereik sonder die talent en toewyding 
van ‘n gemotiveerde span mense nie. Prosesintegrasie het ‘n positiewe impak 
op kennisbestuur en werkvloei. Die optimalisering van kapasiteit lei tot groter 
effektiwiteit, produktiwiteit en kontinuïteit. Die span se motivering en kohesie is 
versterk deur aandag te gee aan beide proses- en spandinamika. Dit het gelei tot 
groter entoesiasme en dryfkrag onder die HSST-span.

In 2022 het die Ons Winkel-groep gegroei tot 120 winkels oor die land heen. Dit beteken 
dat daar 120 bakens van hoop is wat sorg vir werkskepping, bekostigbare items en soveel 
meer.

Helpende Hand Sake het vanjaar 18 nuwe winkels by die Ons Winkel-familie verwelkom.
Een van die Ons Winkels se hoogtepunte in 2022 was defi nitief ons advertensiebord op die 
N1-hoofweg wat in Maart en April verskyn het. Nog ‘n hoogtepunt was die Ons Winkels se 
verskyning op kykNET Ontbytsake. Die doel met die promosievideo en ateljee-onderhoud 
was om vir die publiek te wys hoe lyk ‘n Ons Winkel en ook om kortliks op te som wat 
die Ons Winkels doen. Ons het baie positiewe terugvoering ontvang en dit het gesorg vir 
wonderlike publisiteit vir die Ons Winkels as groep.

Ons het ook deur die loop van die jaar ‘n reeks insamelingsprojekte by onder andere 
Akademia, Sol-Tech, Solidariteit se 120 jaar-vieringe en die Kooperasie Kroeg & Kos gehad.
As deel van ons bemarking vir die jaar het ‘n reeks Ons Winkel-baniere op Maroela Media 
verskyn. Elke banier het ‘n klik-opsie gehad wat die leser direk na die Ons Winkel-webblad 

Ons Winkels

geneem het. Op dié manier kon besoekers 
maklik die winkel naaste aan hulle opspoor. 
Vyf promosie-artikels oor verskeie 
onderwerpe rakende die Ons Winkel-groep 
het ook op Maroela Media verskyn.

Die Ons Winkels het 2022 op ‘n hoogtepunt 
afgesluit met ‘n suksesvolle kongres waar 
ons winkeleienaars kon oplei en toerus om 
selfs nog beter te vaar. Tydens die Ons 
Winkel-gala-aand is spesiale erkenning aan 
uitstaande winkels gegee vir hulle harde 
werk en sukses.

Die Ons Winkels het in 2022 sodanig 
gegroei dat hulle 28% meer as in 2021 kon 
bydra tot Solidariteit Helpende Hand se 
projekte. Ons bedank graag elke donateur 
vir hul bydrae tot hierdie sukses.

Personeeldienste en Ontwikkeling (PDO) is ‘n noodsaaklike deel van Helpende Hand 
se bedrywighede, en in 2022 het ons PDO-span aansienlike vordering gemaak met die 
versterking van ons interne stelsels om ‘n samehangende, produktiewe span te bou.

Een van ons belangrikste prestasies was ons werwingsaksie. Ons het byna 50 nuwe 
werknemers aangestel waarvan 70% vir uitbreidingsdoeleindes was. As gevolg van ons 
uitbreiding het ons nou meer as 150 werknemers waarvan meer as 130 permanente 
personeel is. Die groot aantal nuwe aanstellings het drie interne induksies gedurende 
die jaar genoodsaak om te verseker dat ons nuwe werknemers behoorlik opgelei is, by 
ons kultuur inpas en met ons spanne geïntegreer is. Ons glo dat ‘n goed gestruktureerde 
induksieproses noodsaaklik is om nuwe werknemers welkom te laat voel en om te 
verseker dat hulle suksesvol sal wees.

Om die groei te bestuur, het ons ‘n nuwe PDO-bestuurder aangestel om die span te lei, en 
ons het meer gestruktureerde induksie- en uittreeprosesse geïmplementeer. Ons het ook 
daarop gefokus om sterker verhoudings met PDO-spanne in ander Bewegingsinstellings 
te bou sodat ons uit hul beste praktyke kon leer om ons eie bedrywighede te verbeter.
In SHH se Gemeenskapsontwikkeling-afdeling is drie nuwe sentrums geopen. 
Twee van die sentrums, Ons Plek Horison en Ons Plek Naboomspruit, het vier nuwe 
werksgeleenthede geskep – twee in Limpopo en twee in Johannesburg. Hierdie nuwe 
toevoegings was deel van ons uitbreidingsplanne en is daarop gemik om naskooldienste 
in Afrikaans in ons gemeenskappe te bevorder.

Ons het ook die werknemers van Kabouterpaleis, ‘n kleuterskool, oorgeneem en met 
die Helpende Hand-familie geïntegreer toe Ons Plek Kempton Park geopen is. Hierdie 
verkryging het ‘n paar uitdagings gebied, maar ons kon die oorgang glad bestuur en 
verseker dat ons nuwe werknemers welkom voel en die nodige ondersteuning kry. Ons 
het in 2022 verseker dat die PDO-prosesse op alle gebiede konsekwent en doeltreffend 
is, en ons het die personeelbestuur by die sentrums en streke reg oor Suid-Afrika versterk.

Ons PDO-span het ook gefokus op die verbetering van interne kommunikasie in die 
organisasie met nuwe tegnologieë en praktyke. Ons glo effektiewe kommunikasie is 
deurslaggewend om te sorg dat personeel ingelig is oor en betrokke bly by hul werk. Om 
samewerking en prestasie te bevorder, het ons verskeie spanbousessies vir baie van ons 
streekspanne gereël. Hierdie sessies is ontwerp om personeel te help om sterker bande 
met mekaar te bou, ‘n familiegevoel te skep en kommunikasie te verbeter. Ons het ook 
‘n sportdag (20 Mei) en welstandsdag (29 September) gehou wat goeie deelname en 
betrokkenheid van personeel ontvang het en volgens hulle baie suksesvol was.

Deur die jaar het ons verskeie opleidingsprogramme georganiseer en gefasiliteer wat 
daarop gemik was om ons werknemers se tegniese vaardighede te versterk. Ons interne 
opleidingsprogramme het ‘n reeks sagtewaretoepassings gedek wat personeel kan 
gebruik om hul werk meer effektief en doeltreffend te verrig. Ons het ook aan ons 

Personeeldienste en Ontwikkeling

werknemers toegang gegee tot eksterne opleiding en ontwikkelingsgeleenthede, soos 
tersiêre studies, werkswinkels en seminare, wat hulle gehelp het om nuwe vaardighede 
en kennis op te doen. Ons wil in ons personeel se ontwikkeling belê nie net omdat dit vir 
hulle voordelig is nie, maar ook vir ons organisasie as geheel, en ons sal voortgaan om 
dit in die komende jare te prioritiseer.

By Helpende Hand wil ons hê personeel moet veilig voel in hulle poste en elke dag 
daarna uitsien om werk toe te kom. Ons span werk hard om ‘n werksomgewing te skep 
wat personeel aanmoedig om die beste weergawe van hulself te wees en hul volle 
potensiaal te bereik. Ons wil hê ons werknemers moet voel hulle word gewaardeer, 
ondersteun en bemagtig. Ons PDO-span het ‘n suksesvolle 2022 gehad met prestasies 
in werwing, organisasiekultuur, personeelontwikkeling en kommunikasie. Ons sal ook in 
2023 daartoe verbind bly om ‘n sterk, samehangende familie en werksmag te bou wat 
belyn, gelukkig en produktief is.

‘n Gebed vir  Helpende Hand
Gebed vir Solidariteit Helpende Hand

Ons Vader
wat in die hemel is, ons hand is in U hand, daarom nader ons

as Helpende Hand, nederig en afhanklik, in gebed tot U.

U het ons geroep om in hierdie land ŉ verskil te maak.
Ons land en sy mense is so stukkend en het so seer; die behoeftes is so baie;

soms raak die hoop net weg en die planne op.

Ons erken U as die Gewer van alle dinge.  
Ons weet die aarde en alles wat daarop woon  behoort aan U.

Ons is maar net rentmeesters, bestuurders van U eiendom.
Daarom vra ons U om leiding.  

Here,
die mense vra vir kos, vir krag en water, vir huise en komberse, en al gee en gee ons elke dag

sal ons nooit kan gee wat nodig is nie.

Daarom hierdie gebed van ons: 
Leer ons onderskei wat ons moet gee, waar ons moet gee, hoeveel ons moet gee.

En gee dan aan ons wat nodig is om te gee.

Maar meer as dit, Here,
leer ons om in wysheid met ŉ plan te werk.

Leer ons om ander te leer om hulle gawes te gebruik.
Leer ons om ander te leer om hulleself en mekaar te help.

Leer ons om lief te hê – so lief te hê dat ons gemeenskappe kan help om voorspoedig te wees.  

Ons weet
dit is so verkeerd dat kinders honger gaan slaap; so verkeerd as hulle nie kan leer nie.

Dit is so verkeerd dat bejaardes moet swaarkry, verwaarloos en verniel word.
Dit is so verkeerd dat persone met gestremdhede verbygegaan word, misken en te na gekom word.

Dit is so verkeerd dat gesinne so beproef en uitgedaag word.
Tog is dit deel van die werklikheid waarin ons leef en geroep is.  

Daarom, Here, ons gebed:
U het ons geroep om voorspoed te verseker; U het ons geroep om mense sterk te maak, 

gemeenskappe toe te rus en op te lei; U het ons geroep om mense in staat te stel 
eerder as om na die staat te kyk.

Verskaf dan aan ons die middele, mense en gawes wat nodig is.
Bewaar ons daarvan dat ons mense afhanklik maak van ons en so meer kwaad doen as goed.

As ons het om te gee, laat ons gee waar ons moet, soveel as wat ons moet.
Maar Here,  gee ons die navorsingswysheid om na te vors hoe ons die meeste mense die beste kan help;

gee ons die �nansiële gawes om elke rand geloofwaardig te spandeer;
gee aan ons die kommunikasiekundigheid om ons boodskap en roeping reg te deel;

gee ons die stelsels en kundigheid en wat ook al nodig mag wees om ons werk te doen.

Voorsien aan ons vrywilligers wat met hart en hande dra en bou.
Voorsien aan ons takke wat hoop gee en gemeenskappe omdraai.

Voorsien aan ons personeel wat geroepe is, wat nie gaan lê nie, wat blymoedig is en met vreugde ywerig en 
hard werk. Voorsien aan ons donateurs en ondersteuners wat mildelik voorsien.

En dan, o Here, seën die plekke waar ons werk –
elke gemeenskap, elke huis, elke instansie, elke netwerkvennoot, elke Ons Plek waar kinders versorg word,

Ons Sentrum, Ons Spreekkamer, ons takke en ons streke, en ons opleiding waar dit nog mag wees.

Dankie vir die Ons Winkels waardeur U aan ons voorsien om aan ander te voorsien.
Gee dat elkeen van hulle ŉ verskil sal maak in die dorp of stad waar U hulle geplaas het.

Help ons Studietrust met genoeg gawes en middele om elkeen wat wil studeer te laat studeer,
en help ons met kundigheid om te onderskei waar hulp die nodigste is.

HERE, ons Here,
Gee aan ons as Helpende Hand die harte, die hande, die gawes,

die vermoëns wat ons nodig het, want alles kom van U en sonder U kan en wil ons nie.

Leer ons al hierdie dinge doen met hart, in krag, tot hoop, want ons hand is in U Hand.

Ons bid hierdie dinge in die Naam van ons Here Jesus Christus
wie se hande deurboor is sodat ons hande vry kan wees.

Amen

Dankie

DANKIE 2022
Baie dankie aan alle personeel, vrywilligers, vennote, donateurs en almal uit die gemeenskap 

wat dit vir Solidariteit Helpende Hand moontlik gemaak het om in 2022 so baie te bereik. 

Ons opregte dank aan elkeen van julle en bo alles aan ons Hemelse Vader wat vir ons die 
leiding en hulpbronne bied om ons gemeenskappe holisties te ontwikkel om saam voorspoed 

te verseker deur Opleiding, Opvoeding en Ontwikkeling. 

Ons het in 2022 met geloof en gemeenskapskrag die volgende gedoen:

2 000 skooltassies met 
skryfbehoeftes aan 2 000 
graadeenleerlinge gegee met die 
#Tassie-projek

3 500 dames maandeliks met 
sanitêre ware gehelp met die 
#HelpHetta-projek

8 000 kleuters elke dag van ŉ
bord kos voorsien met die 
#StopHonger-projek

22 ton wildsvleis ingesamel met die 
#HelpJag-projek

2 722 gebreide borsprosteses 
ingesamel met die 
#Boesemvriendinne-projek

200 meisies daagliks van 
geestelike pitkos voorsien deur die 
#HelpHetta WhatsApp-lyn

R39 miljoen ingesamel vir die 
Solidariteit Krisisfonds

Die derde 
FroueVonds-dagbeplanner
bekendgestel

R2 miljoen beskikbaar gestel om 
hoop te saai vir kinders deur die 
Bemagtig ‘n Kind-projek

Die 100 000-merk bereik 
met volgers op Facebook

1s
te • Die eerste Kuns en Kou-mark aangebied

• Die eerste Geesfees aangebied
• Die eerste Gemeenskapsontwikkeling-

simposium aangebied

Die tweede Helpende Kerke Kongres aangebied
asook Nasionale Kongres gehou

120 1ste 7
Die aantal Ons 

Winkels laat 
toeneem tot 

120 bakens van 
hoop landswyd

360
360 werks-

geleenthede in 
Suid-Afrika 

gebied deur die 
Ons Winkels

Die eerste 
terapeutiese 

sentrum 
bedryf

7 Ons Plekke 
met ŉ

kleuterskool 
of/en naskool-
sentrum bedryf

• 868 studente met R34 553 946 se 
rentevrye studielenings gehelp om te 
kan studeer

• 1 465 opleidingsessies en 
takvergaderings bygewoon

• 121 opleidingsessies in die 
Seniors-in-Aksie-program vir 
SHH-vrywilligers aangebied

• 50 versorgers in Pretoria, 
Bloemfontein, die Wes-Kaap, 
Oos-Kaap en Krugersdorp opgelei

• 9 222 hulpversoeke en statutêre maatskaplike navrae hanteer
• 1 466 assesserings van gesinne en individue gedoen
• 65  Kuier, Klets en Kielie die Spiere-sessies aangebied as deel van die Seniors-in-Aksie-program
• Die Teodora Kampus (perseel en gebou) as skenking in ontvangs geneem
• 9 maatskaplike werkers van oor die land op Internasionale Maatskaplikewerkdag by die 

Wil om te Help-opleiding bekroon as #Hoopdraers in hul gemeenskap
• Meer as 143 episodes van Helpende Woord aangebied

1. 62 netwerkvergaderings bygewoon
2. Die aantal takke in 13 streke landswyd laat groei tot 155
3. Die aantal dorpsverteenwoordigers landswyd laat groei tot 48
4. Die aantal taklede landswyd laat groei tot 1 119
5. 2 822 tak- en streeksprojekte landswyd aangepak
6. Ons hand in Sy Hand na 12 streke uitgerol
7. ŉ Handleiding vir Solidariteit Helpende Hand se taklede en 

vrywilligers saamgestel om ons werksaamhede te belyn
en te rig

TA

E

E

Ons sê DANKIE

2023 Jaartema: 

Solidariteit Helpend Hand is vol moed dat 2023 net so geseënd sal wees soos 2022. 
Maar ...
Ons het lankal gesê ons kan nie alleen nie; die uitdagings is te veel en die laste te 
swaar. Individue moet aanmeld. Gemeenskappe moet self doen.

Ja, ons het ‘n Hoofkantoor, vriende, ondersteuners, vrywilligers, streke, takke 
en vennote. Maar ons kan nie alleen nie. Gemeenskappe moet na vore tree en 
verantwoordelikheid neem vir wat hulle nodig het. Anders gaan die daaglikse 
uitdagings ons benoud maak en die antwoorde gaan ver en moeilik lyk. 

Daarom het ons volhoubare strukture geskep. Daarom gaan ons in 2023 met daardie 
strukture na gemeenskappe en sê: Hier’s my hand. Gee jou hand ook.

As almal hulle hand gee en doen wat hulle hand vind om te doen, sal ons stukkie 
vir stukkie en tree vir tree vorder. Sterk gemeenskappe word gebou met gewillige, 
diensbare hande; liefdeshande wat wil en kan en sal.

Daarom wil al ons strukture in 2023 sê: Hier’s my hand.
En ons wil vra: Gee jou hand. Help ons. Sit ‘n bietjie handjie by en maak ‘n verskil. 
Bied hulp aan. Wees deel van die oplossing. Wees die helpende hand wat ‘n ander 
kan dra. 

Ons wil dit graag doen – nie deur afhanklikheid te skep nie, maar deur sterk te 
maak. Nie deur moedeloos te maak nie, maar deur saam te presteer.

Ons wil graag saam die donker uitdryf. Opvoed. Oplei. Ontwikkel.

Hierdie opvoeding, opleiding en ontwikkeling is niks anders as wat ons tot nou toe 
gedoen het nie. Ons het gewerk met hart, in krag, tot hoop.
So wil ons opvoed; so wil ons oplei; so wil ons ontwikkel. 
En so verseker ons voorspoed!

Ds. J.D. Kestell het aanhoudend gehamer op die Reddingsdaadbeweging, maar 
“die mense om hom was doof en blind”. Eers toe die tyd ryp was, het die gedagte 
begin groei. So sal dit by ons ook wees. Wanneer die tyd ryp is, dan sal die boodskap 
groei.

Kestell het so mooi gesê die doel van barmhartigheidswerk “moenie slegs wees om 
verligting te bring nie, maar om te genees, want aalmoesuitdelery, is slegs lapwerk 
en demoraliseer die armes verder.” (Kestell:1908). Ons wil ook nie net aalmoese 
uitdeel nie. Ons wil nie lapwerk doen nie. Ons wil nie armes demoraliseer nie. Ons 
wil ‘n gemeenskap bou, ‘n volk help om homself te help. Daarom gaan Helpende 
Hand 2023 met so ‘n sterk tema binne.

In 1930 is gevra waarom mense verarm. Kestell het geantwoord: oor die krediet-
stelsel en oor ons nie n Helpmekaar het nie. Hoe wonderlik geld sy woorde nie vir 
vandag nie: Finansiële opvoeding en opleiding en ‘n moderne Helpmekaar. Hande 
wat gegee word, wat saamwerk en ‘n verskil maak! 

SAAMWERK/HELPMEKAAR/REDMEKAAR – met hierdie drie woorde het ds. Kestell 
die vraagstukke van sy tyd aangespreek. Ons tyd is nou. Ons uitdagings is nou. Ons 
kan leer uit die verlede en in ons tyd daarop voortbou. Ons kan mekaar se laste 
dra. As ons mekaar nie help nie, dan gaan ons saam ten gronde.

Daarom sê Solidariteit Helpende Hand in 2023: Hier’s my hand. Kom ons bou saam. 
Ons direksie sê: Hier’s my hand. Ons personeel, vrywilligers, takke, streke, vennote 
en Ons Winkels sê: Hier’s my hand.

En ons vra vir elkeen in elke gemeenskap: Gee jou hand ook. Kom ons bou saam 
aan ‘n toekoms.

Hannes Noëth – Uitvoerende Direkteur: Solidariteit Helpende Hand 
Pretoria
2023

012 111 8360
diens@helpendehand.co.zahelpende
www.helpendehand.co.za




